
შესავალი 

„პერსონალურ მონაცემთა დაცვის შესახებ“ საქართველოს კანონი ისევე, როგორც 

ევროპის კავშირის „მონაცემთა დაცვის ძირითადი რეგულაცია“,  პერსონალურ 

მონაცემთა დამუშავების პრინციპებს ითვალისწინებს.1 საკანონმდებლო სიახლეს 

წარმოადგენს პერსონალურ მონაცემთა დამუშავების პრინციპის, მონაცემთა 

უსაფრთხოების სტანდარტის ნორმატიული მოწესრიგება.2 როგორც 

დამუშავებისთვის პასუხისმგებელი, ასევე დამუშავებაზე უფლებამოსილი პირის 

ვალდებულებაა შესაბამისობის უზრუნველყოფა მონაცემთა დამუშავების 

პრინციპებთან, მათ შორის მონაცემთა უსაფრთხოების პრინციპთან. აღნიშნულის  

მტკიცების ტვირთი დამუშავებისთვის პასუხისმგებელ და დამუშავებაზე 

უფლებამოსილ პირებს აკისრიათ. 

წინამდებარე სახელმძღვანელო რეკომენდაცია მიზნად ისახავს პერსონალურ 

მონაცემთა დაცვის ქართული და საერთაშორისო პრაქტიკის გათვალისწინებით 

პერსონალურ მონაცემთა დამუშავების უსაფრთხოების სტანდარტის განმარტებას 

რათა  პასუხისმგებელმა სუბიექტებმა სრულყოფილად აღიქვან მათთვის კანონით 

დაკისრებული ვალდებულებების არსი და ფარგლები.  

რეკომენდაციაში განხილულია პერსონალურ მონაცემთა დაცვის უსაფრთხოების 

სტანდარტთან დაკავშირებული შემდეგი საკითხები: მონაცემთა უსაფრთხოების 

პრინციპი; ინციდენტის დარღვევის ცნება და მასზე რეაგირების ვალდებულება; 

მონაცემთა სუბიექტებისათვის ინციდენტის შესახებ ინფორმირების 

ვალდებულება და წესი; ტექნიკური და ორგანიზაციული ზომების მიღების 

ვალდებულება; მათ შორის მონაცემთა მეორეული დამუშავებისას შესაბამისი 

ზომების მიღების ვალდებულება; ტექნიკური და ორგანიზაციული ზომების 

სახეები; საზედამხედველო ორგანოს მიერ ორგანიზაციებისა და დაწესებულებების 

შემოწმება მათ მიერ გატარებული ტექნიკური და ორგანიზაციული ზომების 

შეფასების მიზნით; ტექნიკური და ორგანიზაციული ზომების დოკუმენტურად 

ასახვა; დამუშავებისთვის პასუხისმგებელი პირის ვალდებულებები 

უსაფრთხოების მიმართულებით; უსაფრთხოების რისკების შეფასება; 

ორგანიზაციული და ტექნიკური ზომების ეფექტიანობის შეფასება; მონაცემთა 

მიმართ განხორციელებულ მოქმედებათა აღრიცხვა; პერსონალურ მონაცემთა 

დაცვის სამსახურისთვის შეტყობინება;  ორგანიზაციული და ტექნიკური ზომების 

შეფასების ხარისხობრივი სტანდარტი, მონაცემთა უსაფრთხოებასთან 

დაკავშირებული ვალდებულების შეუსრულებლობა და მისი თანამდევი შედეგები. 

                                            
1 მე-4 მუხლი, „პერსონალურ მონაცემთა დაცვის შესახებ“ საქართველოს კანონი, №3144XIმს-Xმპ, 

14/06/2023;  Article 5, Regulation (EU) 2016/679 of the European Parliament and of the Council of 27 April 

2016 on the Protection of Natural Persons with regard to the Processing of Personal Data and on the Free 

Movement of Such Data, and Repealing Directive 95/46/EC (General Data Protection Regulation), OJ L 119, 

4/5/2016. 
2 პერსონალურ მონაცემთა დაცვის სამსახური, რეკომენდაციები „პერსონალურ მონაცემთა 

დამუშავების პრინციპების შესახებ“, 2024 [13.03.2025]. 

https://pdps.ge/files/content/%E1%83%A0%E1%83%94%E1%83%99%E1%83%9D%E1%83%9B%E1%83%94%E1%83%9C%E1%83%93%E1%83%90%E1%83%AA%E1%83%98%E1%83%90-%E1%83%9B%E1%83%9D%E1%83%9C%E1%83%90%E1%83%AA%E1%83%94%E1%83%9B%E1%83%97%E1%83%90-%E1%83%93%E1%83%90%E1%83%9B%E1%83%A3%E1%83%A8%E1%83%90%E1%83%95%E1%83%94%E1%83%91%E1%83%98%E1%83%A1-%E1%83%9E%E1%83%A0%E1%83%98%E1%83%9C%E1%83%AA%E1%83%98%E1%83%9E%E1%83%94%E1%83%91%E1%83%98%E1%83%A1-%E1%83%A8%E1%83%94%E1%83%A1%E1%83%90%E1%83%AE%E1%83%94%E1%83%91_1710402311.pdf
https://pdps.ge/files/content/%E1%83%A0%E1%83%94%E1%83%99%E1%83%9D%E1%83%9B%E1%83%94%E1%83%9C%E1%83%93%E1%83%90%E1%83%AA%E1%83%98%E1%83%90-%E1%83%9B%E1%83%9D%E1%83%9C%E1%83%90%E1%83%AA%E1%83%94%E1%83%9B%E1%83%97%E1%83%90-%E1%83%93%E1%83%90%E1%83%9B%E1%83%A3%E1%83%A8%E1%83%90%E1%83%95%E1%83%94%E1%83%91%E1%83%98%E1%83%A1-%E1%83%9E%E1%83%A0%E1%83%98%E1%83%9C%E1%83%AA%E1%83%98%E1%83%9E%E1%83%94%E1%83%91%E1%83%98%E1%83%A1-%E1%83%A8%E1%83%94%E1%83%A1%E1%83%90%E1%83%AE%E1%83%94%E1%83%91_1710402311.pdf

სახელმძღვანელო რეკომენდაცია მომზადებულია „პერსონალურ მონაცემთა 

დაცვის შესახებ“ საქართველოს კანონის (14/06/2023; №3144-XIმს-Xმპ), „მონაცემთა 

დაცვის ევროპული საბჭოს“ (“EDPB”) სახელმძღვანელო რეკომენდაციებისა და 

პერსონალურ მონაცემთა დაცვის ევროპული საზედამხედველო ორგანოების 

საუკეთესო პრაქტიკის ანალიზის საფუძველზე. 

 

1. მონაცემთა უსაფრთხოების პრინციპი და მასთან დაკავშირებული ძირითადი 

ცნებების განმარტება 

 

„პერსონალურ მონაცემთა დაცვის შესახებ“ საქართველოს კანონი განმარტავს 

მონაცემთა დამუშავების პრინციპებს, მათ შორის – მონაცემთა უსაფრთხოების 

პრინციპს,3 რომლის თანახმად, მონაცემთა დამუშავებისას მიღებული უნდა იქნეს 

ისეთი ტექნიკური და ორგანიზაციული ზომები, რომლებიც სათანადოდ 

უზრუნველყოფს მონაცემთა დაცვას, მათ შორის უნებართვო ან უკანონო 

დამუშავებისგან, შემთხვევითი დაკარგვისგან, განადგურებისგან ან/და 

დაზიანებისგან. საგულისხმოა, რომ ტექნიკური და ორგანიზაციული ზომების 

შერჩევისა და დანერგვისას რეკომენდებულია ტექნოლოგიების განვითარებისა და 

მასთან დაკავშირებული რისკების შესახებ უახლესი ინფორმაციის 

გათვალისწინება.4 აღნიშნული მიზნად ისახავს მონაცემთა სუბიექტების 

უფლებათა ეფექტიანად დაცვის ხელშეწყობას, მონაცემთა უსაფრთხოების 

დარღვევის (ინციდენტის) თავიდან აცილებასა და კანონთან შესაბამისად მართვას, 

მონაცემთა დამუშავების ამოცანების სწორად შესრულებასა და მონაცემთა დაცვის 

სხვა პრინციპებთან შესაბამისობის უზრუნველყოფას. საგულისხმოა, რომ ისეთ 

შემთხვევებში, როდესაც მონაცემები უნდა დამუშავდეს მათი შეგროვების 

თავდაპირველი მიზნისგან განსხვავებული მიზნით და დამუშავება მონაცემთა 

სუბიექტის თანხმობით ან კანონის საფუძველზე არ ხორციელდება, დამუშავების 

დასაშვებობის საკითხის გადაწყვეტისას დამუშავებისთვის პასუხისმგებელი პირის 

მიერ გასათვალისწინებელი ერთ-ერთი მთავარი გარემოებაა, თუ რამდენად იქნება 

მიღებული მონაცემთა უსაფრთხოების სათანადო ტექნიკური და ორგანიზაციული  

ზომები5. 

მონაცემთა უსაფრთხოების დაცვის თვალსაზრისით, აღსანიშნავია მონაცემთა 

ხელმისაწვდომობა, კონფიდენციალურობა და მთლიანობა. შესაბამისად, საჭიროა 

                                            
3 მე-4 მუხლი,  „პერსონალურ მონაცემთა დაცვის შესახებ“ საქართველოს კანონი.   
4 ევროპის მონაცემთა საბჭოს გზამკვლევი 4/2019 25-ე მუხლის შესახებ (მონაცემთა მეტად 

დაფარვის პრიორიტეტის შესახებ) 2.0 Adopted on 20 October 2020, 8, 2.1.3.1, 

<https://www.edpb.europa.eu/sites/default/files/files/file1/edpb_guidelines_201904_dataprotection_by_desi

gn_and_by_default_v2.0_en.pdf>. [11.03.2025] 
5 მუხლი 4 (2)(ვ), „პერსონალურ მონაცემთა დაცვის შესახებ“ საქართველოს კანონი. 

https://www.edpb.europa.eu/sites/default/files/files/file1/edpb_guidelines_201904_dataprotection_by_design_and_by_default_v2.0_en.pdf
https://www.edpb.europa.eu/sites/default/files/files/file1/edpb_guidelines_201904_dataprotection_by_design_and_by_default_v2.0_en.pdf

მონაცემთა დაცვა ზემოხსენებული კრიტერიუმის გათვალისწინებით.6 

პერსონალურ მონაცემებზე არაავტორიზებული ან შემთხვევითი წვდომა 

მონაცემთა კონფიდენციალურობის დარღვევაა. უნებართვოდ წვდომის 

მაგალითია, პირობითად, კომპანიის ფინანსურ ან სახელფასო ინფორმაციაზე 

არაავტორიზებული წვდომა და მისი არამართლზომიერი გამოყენება. მონაცემთა 

მთლიანობა შესაძლოა დაირღვეს მონაცემთა არაავტორიზებული ან შემთხვევითი 

შეცვლის გზით. აღნიშნულის მაგალითია არაავტორიზებული პირის მიერ 

ინფორმაციაზე წვდომით  და მისი შეცვლით სხვა პიროვნებისათვის ცრუ 

ბრალდების წაყენება და დადანაშაულება იმ უკანონო მოქმედების 

განხორციელებაში, რომელიც აღნიშნულ პიროვნებას არ განუხორციელებია.  

მონაცემთა ხელმისაწვდომობის დარღვევაა, მაგალითად, მონაცემთა 

უსაფრთხოების დარღვევა ან მონაცემთა დამუშავებისთვის პასუხისმგებელი პირის 

მიერ მონაცემებზე წვდომის დაკარგვა.  

 

1.1. მონაცემთა უსაფრთხოების ტექნიკური და ორგანიზაციული ზომები 

 

პერსონალურ მონაცემთა უსაფრთხოების ზომები უნდა მოიცავდეს არა მხოლოდ 

კიბერუსაფრთხოებას, არამედ – ფიზიკურ და ორგანიზაციულ უსაფრთხოებასაც.7 

საჭიროა ორგანიზაციებმა და დაწესებულებებმა რეგულარულად შეამოწმონ, არის 

თუ არა მათ მიერ დანერგილი უსაფრთხოების ღონისძიებები განახლებული და 

ეფექტიანი.8 შესაბამისად, სათანადო ზომების მიღებისას აუცილებელია 

გათვალისწინებული იქნეს:9 მონაცემთა უსაფრთხოების თანამედროვე მეთოდები 

და ტექნოლოგიები; უახლესი ტექნოლოგიური მიღწევები მონაცემთა დაცვის 

მიმართულებით; უსაფრთხოების ზომების განხორციელების ხარჯები, ასევე, 

დამუშავების ხასიათი, ფარგლები, კონტექსტი და მიზნები; ფიზიკური პირების 

უფლებებსა და თავისუფლებებზე მონაცემთა დამუშავების გავლენა.  

პერსონალურ მონაცემთა უსაფრთხოების დაცვის მიმართულებით 

მნიშვნელოვანია მხედველობაში იქნეს მიღებული მონაცემთა უსაფრთხოების 

შემდეგი ორგანიზაციული ზომები: ინფორმაციული უსაფრთხოების რისკების 

შეფასება; უსაფრთხოების პოლიტიკის დოკუმენტის შემუშავება; უსაფრთხოების 

საკითხებზე თანამშრომელთა ცნობიერების ამაღლება; თანამშრომლების მიერ 

                                            
6 EDPB Guide for Small Businesses, Secure Personal Data, https://www.edpb.europa.eu/sme-data-protection-

guide/home_en#home-title. [11.03.2025] 
7 EDPB Guide for Small Businesses, Secure Personal Data, https://www.edpb.europa.eu/sme-data-protection-

guide/home_en#home-title. [11.03.2025] 
8 Recital 78, Regulation (EU) 2016/679 of the European Parliament and of the Council of 27 April 2016 on 

the Protection of Natural Persons with regard to the Processing of Personal Data and on the Free Movement 

of Such Data, and Repealing Directive 95/46/EC (General Data Protection Regulation), OJ L 119, 4/5/2016.  
9 Regulation (EU) 2016/679 of the European Parliament and of the Council of 27 April 2016 on the Protection 

of Natural Persons with regard to the Processing of Personal Data and on the Free Movement of Such Data, 

and Repealing Directive 95/46/EC (General Data Protection Regulation), OJ L 119, 4/5/2016. 

https://www.edpb.europa.eu/sme-data-protection-guide/home_en#home-title
https://www.edpb.europa.eu/sme-data-protection-guide/home_en#home-title
https://www.edpb.europa.eu/sme-data-protection-guide/home_en#home-title
https://www.edpb.europa.eu/sme-data-protection-guide/home_en#home-title

კონფიდენციალურობის  დაცვა; დაწესებულებაში კონკრეტული პირის/დანაყოფის 

განსაზღვრა, რომელიც პასუხისმგებელი იქნება მონაცემთა უსაფრთხოებაზე და 

ექნება ამისათვის საჭირო რესურსი და უფლებამოსილება.10 

 

დაწესებულებისა და ორგანიზაციის თანამშრომელთა ცნობიერების ამაღლება 

პერსონალურ მონაცემთა უსაფრთხოების შესახებ შესაძლებელია შემდეგი 

ფორმებით განხორციელდეს: 11 

 ცნობიერების ასამაღლებელი სემინარები; 

 თანამშრომლებისა და მონაცემებზე წვდომის მქონე პირთათვის 

ფუნქცია-მოვალეობების შესახებ ინფორმაციის მარტივი და გასაგები 

ენით მიწოდება მონაცემთა დაცვის თაობაზე; 

 შიდა კომუნიკაცია ელექტრონული ფოსტის საშუალებით, შეხსენებების 

გაგზავნა აღნიშნულ თემატიკაზე და შესაბამისი სიახლეების გაცნობა.12 

მონაცემთა დაცვის ტექნიკური ზომები მოიცავს ფიზიკურ და ინფორმაციულ 

უსაფრთხოებას. ტექნიკურ ზომებად ძირითადად მიიჩნევა პერსონალურ 

მონაცემთა დაცვა კომპიუტერებსა და ქსელებში.13 მონაცემთა ფიზიკური 

უსაფრთხოებისთვის გასათვალისწინებელია შემდეგი ფაქტორები:  

 შენობაში შესვლის მეთოდები და სტუმართა მიღების წესი; 

 

                                            
10 ICO, A Guide to Data Security https://ico.org.uk/for-organisations/uk-gdpr-guidance-and-

resources/security/a-guide-to-data-security/.  
11 European Data Protection Board, Guide for Small Businesses, Secure Personal Data. [11.03.2025] 
12 Information Commissioner’s Office (ICO), Training and Awareness [11.03.2025]  
13 Data Protection Commission, Data Security for Organisations [11.03.2025] 

 

მაგალითი:  

 

 მავნე პროგრამული შეტევის გამო („malware attack“) კიბერთავდამსხმელთათვის 

ხელმისაწვდომი გახდა თანამშრომელთა განსაკუთრებული კატეგორიის 

პერსონალური მონაცემები. კომპანიაში 2 წლის განმავლობაში უსაფრთხოების 

სისტემა არ განახლებულა. აგრეთვე, პერსონალურ მონაცემთა დაცვისა და  

უსაფრთხოების შესახებ თანამშრომლებს არ ჩატარებიათ შესაბამისი სწავლება.   

 

რეკომენდებულია საეჭვო აქტივობებზე რეგულარული შემოწმების ჩატარება, 

აგრეთვე თანამშრომელთა ცნობიერების ამაღლება მოსალოდნელი საფრთხეების 

შესახებ და უსაფრთხოების სისტემების მუდმივი განახლება. 

ცნობიერების ამაღლება შესაძლებელია შემდეგი ფორმით განხორციელდეს:  

 ცნობიერების ასამაღლებელი სემინარები; 

 თანამშრომლების და მონაცემებზე წვდომის მქონე პირებისთვის ფუნქცია 

მოვალეობების შესაბამისი ინფორმაციის მიწოდება მონაცემთა დაცვის თაობაზე, 

მარტივი და გასაგები ენით; 

 შიდა კომუნიკაცია, ელ.ფოსტის საშუალებით შეხსენებებით. 

 

 

https://ico.org.uk/for-organisations/uk-gdpr-guidance-and-resources/security/a-guide-to-data-security/
https://ico.org.uk/for-organisations/uk-gdpr-guidance-and-resources/security/a-guide-to-data-security/
https://www.edpb.europa.eu/sme-data-protection-guide/secure-personal-data_en
https://ico.org.uk/for-organisations/uk-gdpr-guidance-and-resources/accountability-and-governance/accountability-framework/training-and-awareness/
https://www.dataprotection.ie/en/organisations/know-your-obligations/data-security-guidance

 კარებისა და საკეტების ხარისხი, შენობების დაცვა ისეთი 

საშუალებებით, როგორებიცაა სიგნალიზაცია, 

ვიდეომეთვალყურეობა; 

 ფურცლებისა და ელექტრონული ნარჩენების განადგურების წესი;  

 ელექტრონულ მოწყობილობათა (მაგალითად: სერვერები, 

მობილური ტელეფონები და სხვა) შენახვის წესი.  

 

 

მაგალითი:  

 

აფთიაქმა უმეთვალყურეოდ დატოვა საოფისე სივრცეში, ღია ყუთებში 

განთავსებული დოკუმენტები, რომლებიც მომხმარებელთა განსაკუთრებული 

კატეგორიის პერსონალურ მონაცემებს შეიცავდა, მათ შორის: საიდენტიფიკაციო 

დოკუმენტების, დაბადების თარიღის, ჯანმრთელობის მდგომარეობისა და 

ექიმის დანიშნულების შესახებ ინფორმაციას.  

 

მონაცემთა შენახვის პროცესში კომპანიამ ამ შემთხვევაში პერსონალურ 

მონაცემთა ფიზიკური უსაფრთხოების წესები დაარღვია. 

მაგალითი:  

„A“ კვლევის მიზნებით შეგროვებული პერსონალური მონაცემები „X“ კვლევაში 

გამოსაყენებლად საჭიროა დამუშავდეს განმეორებით. „X“ კვლევის ფარგლებში, 

ანუ პერსონალურ მონაცემთა მეორეული დამუშავების შემთხვევაში,  მონაცემები 

შესაძლოა დამუშავდეს ისე, რომ იგი შეიძლება დაუკავშირდეს კვლევის 

რესპონდენტების განსაკუთრებული კატეგორიის პერსონალურ მონაცემებს.  

„X“ კვლევის წარმოების პროცესში, მონაცემთა მეორეული დამუშავებისას, 

საჭიროა გადაისინჯოს ტექნიკური და ორგანიზაციული ზომები, რომლებიც 

განსაზღვრული იყო მათი პირველადი დამუშავებისას, ვინაიდან მეორეული 

დამუშავების დროს იგივე ინფორმაცია მუშავდება, თუმცა განსხვავებულ 

კონტექსტში. შესაბამისად, საჭიროა განსხვავებული უსაფრთხოების ზომების 

გატარება. 

1.2. მონაცემთა დაცვაზე ზეგავლენის შეფასება 

 

მონაცემთა დაცვაზე ზეგავლენა უნდა შეფასდეს, როდესაც სავარაუდოა, რომ ახალი 

ტექნოლოგიების გამოყენებით მონაცემთა კონკრეტული ტიპის დამუშავება, 

დამუშავების ხასიათის, მოცულობის, კონტექსტისა და მიზნების 

გათვალისწინებით, მაღალი ალბათობით ქმნის მონაცემთა სუბიექტის 

უფლებებისა და თავისუფლებების დარღვევის შელახვის საფრთხეს.14 მონაცემთა 

დაცვაზე ზეგავლენის შეფასებისას დამუშავებისთვის პასუხისმგებელი პირი 

ვალდებულია შექმნას წერილობითი დოკუმენტი, რომელიც აღწერს მონაცემთა 

კატეგორიას, მონაცემთა დამუშავების მიზნებს, მონაცემთა დამუშავების 

პროპორციულობის საკითხს, მონაცემთა დამუშავების პროცესსა და საფუძვლებს.15 

აგრეთვე, დოკუმენტი აფასებს ადამიანის ძირითადი უფლებებისა და 

თავისუფლებების შელახვის საფრთხეებს  და აღწერს მონაცემთა უსაფრთხოების 

დაცვის მიზნით გათვალისწინებულ ორგანიზაციულ-ტექნიკურ ზომებს. 

იმ შემთხვევაში, თუ მონაცემთა დაცვაზე ზეგავლენის შეფასების დოკუმენტში 

გამოვლინდება მაღალი რისკი, რომლის არსებითად შემცირება დამუშავებისთვის 

პასუხისმგებელ პირს არ  შეუძლია, რეკომენდებულია მონაცემთა დაცვის 

საზედამხედველო ორგანოს ინფორმირება აღნიშნულის შესახებ.16 მონაცემთა 

დაცვაზე ზეგავლენის შეფასების დოკუმენტი არ ექვემდებარება გასაჯაროებას,17 

თუ ამით შეიძლება საფრთხე შეექმნას სახელმწიფო უსაფრთხოების, 

ინფორმაციული უსაფრთხოებისა და კიბერუსაფრთხოების ან/და თავდაცვის 

ინტერესებს, საზოგადოებრივი უსაფრთხოების ინტერესებს, დანაშაულის თავიდან 

აცილებას, ოპერატიულ-სამძებრო საქმიანობას, დანაშაულის გამოძიებას, 

სისხლისსამართლებრივ დევნას, მართლმსაჯულების განხორციელებას, 

პატიმრობისა და თავისუფლების აღკვეთის აღსრულებას, არასაპატიმრო 

სასჯელთა აღსრულებასა და პრობაციას, ქვეყნისთვის მნიშვნელოვან ფინანსურ ან 

ეკონომიკურ (მათ შორის: მონეტარულ, საბიუჯეტო და საგადასახადო), 

საზოგადოებრივი ჯანმრთელობისა და სოციალური დაცვის საკითხებთან 

დაკავშირებულ ინტერესებს, დამუშავებისთვის პასუხისმგებელი პირის ან 

დამუშავებაზე უფლებამოსილი პირის აღმატებულ ლეგიტიმურ ინტერესებს. 

მონაცემთა დაცვაზე ზეგავლენის შეფასების შედეგად ადამიანის ძირითადი 

უფლებებისა და თავისუფლებების შელახვის საფრთხის გამოვლენის შემთხვევაში 

დამუშავებისთვის პასუხისმგებელი პირი ვალდებულია, მიიღოს ყველა 

აუცილებელი ზომა18 აღნიშნული საფრთხის არსებითად შესამცირებლად.19 

                                            
14 პერსონალურ მონაცემთა დაცვის სამსახურის რეკომენდაციები მონაცემთა დაცვაზე ზეგავლენის 

შეფასების (DPIA) შესახებ. 2024. 
15 31-ე მუხლი, საქართველოს კანონი „პერსონალურ მონაცემთა დაცვის შესახებ“. 
16 Information Commissioner’s Office (ICO), Guide to the GDPR, 187. [11.03.2025] 
17 მუხლი 31 (8) საქართველოს კანონი „პერსონალურ მონაცემთა დაცვის შესახებ“. 
18 მუხლი 31 (5) საქართველოს კანონი „პერსონალურ მონაცემთა დაცვის შესახებ“. 
19 Data Protection Impact Assessment https://ico.org.uk/for-organisations/law-enforcement/guide-to-le-

processing/accountability-and-governance/data-protection-impact-assessments/. [11.03.2025] 

chrome-extension://efaidnbmnnnibpcajpcglclefindmkaj/https:/pdps.ge/files/content/%E1%83%A0%E1%83%94%E1%83%99%E1%83%9D%E1%83%9B%E1%83%94%E1%83%9C%E1%83%93%E1%83%90%E1%83%AA%E1%83%98%E1%83%94%E1%83%91%E1%83%98%20%E1%83%9B%E1%83%9D%E1%83%9C%E1%83%90%E1%83%AA%E1%83%94%E1%83%9B%E1%83%97%E1%83%90%20%E1%83%93%E1%83%90%E1%83%AA%E1%83%95%E1%83%90%E1%83%96%E1%83%94%20%E1%83%96%E1%83%94%E1%83%92%E1%83%90%E1%83%95%E1%83%9A%E1%83%94%E1%83%9C%E1%83%98%E1%83%A1%20%E1%83%A8%E1%83%94%E1%83%A4%E1%83%90%E1%83%A1%E1%83%94%E1%83%91%E1%83%98%E1%83%A1%20(DPIA)%20%E1%83%A8%E1%83%94%E1%83%A1%E1%83%90%E1%83%AE%E1%83%94%E1%83%91_1717255679.pdf
chrome-extension://efaidnbmnnnibpcajpcglclefindmkaj/https:/pdps.ge/files/content/%E1%83%A0%E1%83%94%E1%83%99%E1%83%9D%E1%83%9B%E1%83%94%E1%83%9C%E1%83%93%E1%83%90%E1%83%AA%E1%83%98%E1%83%94%E1%83%91%E1%83%98%20%E1%83%9B%E1%83%9D%E1%83%9C%E1%83%90%E1%83%AA%E1%83%94%E1%83%9B%E1%83%97%E1%83%90%20%E1%83%93%E1%83%90%E1%83%AA%E1%83%95%E1%83%90%E1%83%96%E1%83%94%20%E1%83%96%E1%83%94%E1%83%92%E1%83%90%E1%83%95%E1%83%9A%E1%83%94%E1%83%9C%E1%83%98%E1%83%A1%20%E1%83%A8%E1%83%94%E1%83%A4%E1%83%90%E1%83%A1%E1%83%94%E1%83%91%E1%83%98%E1%83%A1%20(DPIA)%20%E1%83%A8%E1%83%94%E1%83%A1%E1%83%90%E1%83%AE%E1%83%94%E1%83%91_1717255679.pdf
chrome-extension://efaidnbmnnnibpcajpcglclefindmkaj/https:/ico.org.uk/media/for-organisations/guide-to-the-general-data-protection-regulation-gdpr-1-0.pdf
https://ico.org.uk/for-organisations/law-enforcement/guide-to-le-processing/accountability-and-governance/data-protection-impact-assessments/
https://ico.org.uk/for-organisations/law-enforcement/guide-to-le-processing/accountability-and-governance/data-protection-impact-assessments/


9 
 

დამუშავებისთვის პასუხისმგებელმა პირმა კონსულტაციის მიზნით საჭიროა 

მიმართოს პერსონალურ მონაცემთა დაცვის სამსახურს. როდესაც დამატებითი 

ორგანიზაციულ-ტექნიკური ზომებით შეუძლებელია ადამიანის ძირითადი 

უფლებებისა და თავისუფლებების შელახვის საფრთხის არსებითად შემცირება, 

მონაცემთა დამუშავება არ უნდა განხორციელდეს. პერსონალურ მონაცემთა 

დაცვის სამსახურისთვის მიმართვის შემთხვევაში დამუშავებისთვის 

პასუხისმგებელმა პირმა მონაცემთა სუბიექტის უფლებებისა და თავისუფლებების 

დასაცავად უნდა წარადგინოს ინფორმაცია მის მიერ გატარებული უსაფრთხოების 

ზომების შესახებ. 

2. დამუშავებისთვის პასუხისმგებელი პირის ვალდებულებები 

 

დამუშავებისთვის პასუხისმგებელი პირის ვალდებულებები აერთიანებს, როგორც 

პერსონალურ მონაცემთა უსაფრთხოების რისკების შეფასების ვალდებულებას, 

აგრეთვე გამოვლენილი საფრთხეების შესაბამისი ტექნიკური და ორგანიზაციული 

ზომების შერჩევასა და გატარებას ისევე, როგორც მათი ეფექტიანობის შეფასებას.20 

დამატებით, აღნიშნული პირის ვალდებულებაა მონაცემთა მიმართ 

განხორციელებულ მოქმედებათა აღრიცხვა და ინციდენტების შესახებ მონაცემთა 

დაცვის საზედამხედველო ორგანოსთვის შეტყობინება.21 

 

 უსაფრთხოების რისკების შეფასება 

მონაცემთა დამუშავების დაწყებამდე, „პერსონალურ მონაცემთა დაცვის შესახებ“ 

საქართველოს კანონის თანახმად22, დამუშავებისთვის პასუხისმგებელი პირი და 

დამუშავებაზე უფლებამოსილი პირი, საქმიანობიდან გამომდინარე,  ვალდებულნი 

არიან, შეაფასონ რისკები და მიიღონ მონაცემთა დამუშავების  თანამდევი 

საფრთხეების შესაბამისი ორგანიზაციული და ტექნიკური ზომები, მათ შორის – 

მონაცემთა „ფსევდონიმიზაცია“, მონაცემებზე წვდომის აღრიცხვა, ინფორმაციული 

უსაფრთხოების მექანიზმები: კონფიდენციალურობა, მთლიანობა, 

ხელმისაწვდომობა და სხვა, რაც უზრუნველყოფს მონაცემთა დაცვას მათი 

დაკარგვისგან, უკანონო დამუშავებისგან, განადგურებისგან, წაშლისგან, 

შეცვლისგან, გამჟღავნებისგან ან გამოყენებისგან. ახალი პროდუქტის ან 

მომსახურების შექმნისას დამუშავებისთვის პასუხისმგებელმა და დამუშავებაზე 

უფლებამოსილმა პირებმა უნდა იხელმძღვანელონ მონაცემთა მეტად დაფარვის 

პრიორიტეტით. მონაცემთა მეტად დაფარვის პრიორიტეტის გამოყენება 

                                            
20 Regulation (EU) 2016/679 of the European Parliament and of the Council of 27 April 2016 on the Protection 

of Natural Persons with regard to the Processing of Personal Data and on the Free Movement of Such Data, 

and Repealing Directive 95/46/EC (General Data Protection Regulation), OJ L 119, 4/5/2016, Recitals: (74) 

Responsibility and Liability of the Controller (75) Risks to the Rights and Freedoms of Natural Persons (76) 

Risk Assessment (77) Risk Assessment Guidelines. 
21 Article 24, Regulation (EU) 2016/679 of the European Parliament and of the Council of 27 April 2016 on 

the Protection of Natural Persons with regard to the Processing of Personal Data and on the Free Movement 

of Such Data, and Repealing Directive 95/46/EC (General Data Protection Regulation), OJ L 119, 4/5/2016.  
22 27-ე მუხლი „პერსონალურ მონაცემთა დაცვის შესახებ“ საქართველოს კანონი. 

https://gdpr-info.eu/recitals/no-74/
https://gdpr-info.eu/recitals/no-74/
https://gdpr-info.eu/recitals/no-75/
https://gdpr-info.eu/recitals/no-76/
https://gdpr-info.eu/recitals/no-76/
https://gdpr-info.eu/recitals/no-77/

განსაკუთრებულად მნიშვნელოვანია მონაცემთა უსაფრთხოების დაცვის იმ 

ალტერნატიული საშუალების შერჩევამდე, რომელიც მორგებულია მონაცემთა 

დამუშავების კონტექსტზე.23 

 

 ტექნიკური და ორგანიზაციული ზომების ეფექტიანობის შეფასება 

მონაცემთა უსაფრთხოების უზრუნველსაყოფად აუცილებელი ტექნიკური და 

ორგანიზაციული ზომების განსაზღვრისას დამუშავებისთვის პასუხისმგებელი 

პირი და დამუშავებაზე უფლებამოსილი პირი ვალდებულნი არიან, 

გაითვალისწინონ მონაცემთა კატეგორია, მოცულობა,  დამუშავების მიზანი, 

ფორმა, საშუალებები და მონაცემთა სუბიექტის უფლებების დარღვევის შესაძლო 

საფრთხეები. აგრეთვე, პერიოდულად შეაფასონ მონაცემთა უსაფრთხოების 

უზრუნველსაყოფად მიღებული ტექნიკური და ორგანიზაციული ზომების 

ეფექტიანობა და მონაცემთა უსაფრთხოების დასაცავად საჭიროებისამებრ 

უზრუნველყონ უზრუნველყონ ადეკვატური ზომების მიღება ან/და არსებული 

ზომების განახლება.  

„ევროპის მონაცემთა დაცვის საბჭოს“ სახელმძღვანელო რეკომენდაციის 

მიხედვით, მონაცემთა დაცვის ტექნიკური და ორგანიზაციული ზომების 

შესაბამისობა მონაცემთა დაცვის კანონმდებლობის მოთხოვნებთან  ექვემდებარება 

პერიოდულ განახლებასა და კონკრეტული პროექტის, ორგანიზაციის24 თუ, 

                                            
23 26-ე მუხლი, „პერსონალურ მონაცემთა დაცვის შესახებ“ საქართველოს კანონი . 
24 ევროპის მონაცემთა საბჭოს გზამკვლევი 4/2019 25-ე მუხლის შესახებ (მონაცემთა მეტად 

დაფარვის პრიორიტეტის შესახებ) 2.0 Adopted on 20 October 2020, 26, 

https://www.edpb.europa.eu/sites/default/files/files/file1/edpb_guidelines_201904_dataprotection_by_desig

n_and_by_default_v2.0_en.pdf.  [11.03.2025].  

მაგალითი: 

 

მონაცემთა დამუშავების მიზნის მისაღწევად კომპანიის მომხმარებელთა 

პერსონალური მონაცემების აუცილებელზე უფრო ხანგრძლივი ვადით შენახვამ 

და მონაცემთა დაცვის არასათანადო ზომების გამოყენებამ შესაძლებელი გახადა 

მომხმარებელთა პერსონალურ მონაცემებზე არაავტორიზებული წვდომა.  

 

 მონაცემთა დამუშავების მიზნიდან გამომდინარე, მონაცემთა შენახვა საჭიროზე 

მეტი დროით და უსაფრთხოების არასათანადო ღონისძიებების გატარება 

მონაცემთა დაცვის საზედამხედველო ორგანოს მიერ კომპანიის დაჯარიმების 

საფუძველია.  

 

 

https://www.edpb.europa.eu/sites/default/files/files/file1/edpb_guidelines_201904_dataprotection_by_design_and_by_default_v2.0_en.pdf
https://www.edpb.europa.eu/sites/default/files/files/file1/edpb_guidelines_201904_dataprotection_by_design_and_by_default_v2.0_en.pdf

დაწესებულების მონაცემთა დამუშავების კონტექსტიდან გამომდინარე, მონაცემთა 

დამუშავების პროცესების გადახედვას25.  

 

 

2.1. პერსონალურ მონაცემთა მიმართ განსახორციელებელ მოქმედებათა 

შერჩევა და აღრიცხვა  

 

 

კანონმდებლობით განსაზღვრულია სხვადასხვა ფორმით არსებულ პერსონალურ 

მონაცემთა დამუშავებისას წარმოშობილ ვალდებულებათა ფარგლები. 

დამუშავებისთვის პასუხისმგებელი პირი და დამუშავებაზე უფლებამოსილი პირი 

ვალდებულნი არიან, უზრუნველყონ ელექტრონული ფორმით არსებული 

მონაცემების მიმართ შესრულებული ყველა მოქმედების (მათ შორის: 

ინციდენტების შესახებ, მონაცემთა შეგროვების, შეცვლის, მათზე წვდომის, მათი 

გამჟღავნების (გადაცემის), დაკავშირებისა და წაშლის თაობაზე ინფორმაციის) 

აღრიცხვა. არაელექტრონული ფორმით არსებულ მონაცემთა დამუშავებისას 

დამუშავებისთვის პასუხისმგებელი პირი და დამუშავებაზე უფლებამოსილი პირი 

ვალდებულნი არიან, უზრუნველყონ მონაცემთა გამჟღავნებასთან ან/და 

ცვლილებასთან დაკავშირებული ყველა მოქმედების (მათ შორის, ინციდენტების 

შესახებ ინფორმაციის) აღრიცხვა.26 

დამუშავებისთვის პასუხისმგებელი პირისა და დამუშავებაზე უფლებამოსილი 

პირის ნებისმიერი თანამშრომელი, რომელიც მონაწილეობს მონაცემთა 

დამუშავებაში ან რომელსაც აქვს მონაცემებზე წვდომა, ვალდებულია, არ გასცდეს 

მისთვის მინიჭებული უფლებამოსილების ფარგლებს, დაიცვას მონაცემთა 

საიდუმლოება და კონფიდენციალურობა, მათ შორის – სამსახურებრივი 

უფლებამოსილების შეწყვეტის შემდეგ. საჭიროა თანამშრომელთა 

უფლებამოსილებების შესაბამისად განისაზღვროს მათი მონაცემებზე წვდომის 

ფარგლები და განხორციელდეს ადეკვატური ღონისძიებები თანამშრომელთა მიერ 

მონაცემთა უკანონო დამუშავების ფაქტების თავიდან ასაცილებლად, 

გამოსავლენად და აღსაკვეთად. აგრეთვე, საჭიროა თანამშრომელთა სათანადოდ 

ინფორმირება მონაცემთა უსაფრთხოების დაცვის საკითხებზე.  

                                            
25 Recital 78, Regulation (EU) 2016/679 of the European Parliament and of the Council of 27 April 2016 on 

the Protection of Natural Persons with regard to the Processing of Personal Data and on the Free Movement 

of Such Data, and Repealing Directive 95/46/EC (General Data Protection Regulation), OJ L 119, 4/5/2016.  
26 27-ე მუხლის მე-4 პუნქტი, „პერსონალურ მონაცემთა დაცვის შესახებ“ საქართველოს კანონი. 

ინფორმაციულ უსაფრთხოებასთან მიმართებით, რომელიც კომპლექსური და 

მუდმივად განვითარებადი ტექნიკური სფეროა, ჩნდება ახალი საფრთხეები.27 

ინფორმაციული უსაფრთხოების კონტექსტში საჭიროა შემდეგი საკითხების 

გათვალისწინება: ქსელებისა და ინფორმაციული სისტემების უსაფრთხოება; 

სისტემაში შენახული მონაცემების უსაფრთხოება, მაგალითად, წვდომის 

კონტროლის საშუალებით; უსაფრთხოება ინტერნეტ სივრცეში, რაც გულისხმობს 

გამოყენებული ვებგვერდებისა და სხვა ონლაინ სერვისების/აპლიკაციების 

უსაფრთხოებას; მოწყობილობის უსაფრთხოება და სხვა. 28 

 

 

 

2.2. ინციდენტის ცნება და მასზე რეაგირების ვალდებულება 

 

„პერსონალურ მონაცემთა დაცვის შესახებ“ საქართველოს კანონის თანახმად, 

ინციდენტი წარმოადგენს მონაცემთა უსაფრთხოების დარღვევას, რომელიც იწვევს 

მონაცემების არამართლზომიერ ან შემთხვევით დაზიანებას, დაკარგვას, აგრეთვე –  

                                            
27 The EU Security Union Strategy https://commission.europa.eu/strategy-and-policy/priorities-2019-

2024/promoting-our-european-way-life/european-security-union_en#about-the-european-security-union.  

[11.03.2025].  
28 EDPB Guide for Small Businesses, Secure Personal Data, https://www.edpb.europa.eu/sme-data-protection-

guide/home_en#home-title.  [11.03.2025].  

მაგალითი: 

 ბანკი ვალდებულია დარწმუნდეს, რომ კლიენტთა ფინანსური ინფორმაცია ბანკის 

თანამშრომლების მიერ არ გავრცელდება. აგრეთვე, შენარჩუნდება მონაცემთა სისწორე 

და  არ მოხდება არაავტორიზებულ პირთა მიერ მონაცემთა შეცვლა ან წაშლა.  

დაწესებულებას აღნიშნული ვალდებულებების შესრულება შეუძლია ტექნიკური და 

ორგანიზაციული უსაფრთხოების ზომების გატარების საშუალებით, მაგალითად, 

უსაფრთხოების სისტემების დანერგვის ან/და გარკვეულ პირთათვის წვდომის 

შეზღუდვის გზით. თუმცა ტექნიკური საშუალებებით ყველა რისკის თავიდან 

აცილება შეუძლებელია. მაგალითად, საჭიროა ზოგიერთ პირს გააჩნდეს სრული 

წვდომა ინფორმაციაზე, აპარატურასა და პროგრამულ უზრუნველყოფაზე, რათა 

უზრუნველყოს სისტემის ფუნქციონირება. აღნიშნულ კონტექსტში ორგანიზაციული 

ღონისძიებების გატარება, როგორებიცაა ხელშეკრულება კონფიდენციალობის დაცვის 

შესახებ ან/და „სასერვერო“ ოთახში წვდომის შეზღუდვა,  შესაძლოა უფრო 

მიზანშეწონილი აღმოჩნდეს კონკრეტული მიზნის მისაღწევად .  

 

https://commission.europa.eu/strategy-and-policy/priorities-2019-2024/promoting-our-european-way-life/european-security-union_en#about-the-european-security-union
https://commission.europa.eu/strategy-and-policy/priorities-2019-2024/promoting-our-european-way-life/european-security-union_en#about-the-european-security-union
https://www.edpb.europa.eu/sme-data-protection-guide/home_en#home-title
https://www.edpb.europa.eu/sme-data-protection-guide/home_en#home-title

უნებართვო გამჟღავნებას, განადგურებას, შეცვლას, მათზე უნებართვო წვდომას, 

მათ შეგროვებას/მოპოვებას ან სხვაგვარ უნებართვო  დამუშავებას.29 

დამუშავებისთვის პასუხისმგებელი პირი ვალდებულია, აღრიცხოს ინციდენტი, 

მის შედეგად დამდგარი საზიანო შედეგი და მიღებული ზომები. ამასთან, იგი ასევე 

ვალდებულია, ინციდენტის აღმოჩენიდან არა უგვიანეს 72 საათისა მის შესახებ 

წერილობით ან ელექტრონულად შეატყობინოს პერსონალურ მონაცემთა დაცვის 

სამსახურს, გარდა იმ შემთხვევისა, როდესაც ნაკლებსავარაუდოა, რომ ინციდენტი 

გამოიწვევს მნიშვნელოვან ზიანს  ან/და მნიშვნელოვან საფრთხეს შეუქმნის 

ადამიანის ძირითად უფლებებსა და თავისუფლებებს.30 ამავდროულად, კანონი 

წარმოშობს ვალდებულებას, აღმოჩენილი ინციდენტის შესახებ დამუშავებაზე 

უფლებამოსილმა პირმა დაუყოვნებლივ აცნობოს დამუშავებისთვის 

პასუხისმგებელ პირს. პერსონალურ მონაცემთა დაცვის სამსახურისთვის 

წარმოდგენილი შეტყობინება31 უნდა შეიცავდეს  ინფორმაციას: 

 ინციდენტის შესახებ გარემოებების, სახისა და დროის თაობაზე;  

 ინციდენტის შედეგად უნებართვოდ გამჟღავნებული, დაზიანებული, 

წაშლილი, განადგურებული, მოპოვებული, დაკარგული, შეცვლილი 

მონაცემების სავარაუდო კატეგორიებისა და რაოდენობის, აგრეთვე იმ 

მონაცემთა სუბიექტების სავარაუდო კატეგორიებისა და რაოდენობის 

შესახებ, რომლებსაც ინციდენტის შედეგად შეექმნათ საფრთხე;  

 ინციდენტით გამოწვეული სავარაუდო ზიანის, მისი შემცირების ან 

აღმოფხვრის მიზნით დამუშავებისთვის პასუხისმგებელი პირის მიერ 

განხორციელებული ან დაგეგმილი ღონისძიებების შესახებ; 

 იმის შესახებ, გეგმავს თუ არა დამუშავებისთვის პასუხისმგებელი პირი, 

ინციდენტის შესახებ შეატყობინოს მონაცემთა სუბიექტებს;  

 მონაცემთა სუბიექტების ინფორმირების შემთხვევაში ინფორმაციის 

მიწოდების ვადებს; 

 პერსონალურ მონაცემთა დაცვის ოფიცრის ან სხვა საკონტაქტო პირის 

მონაცემებს. 

იმ შემთხვევაში, თუ პერსონალურ მონაცემთა დაცვის სამსახურისთვის 

ინფორმაციის ერთიანად და სრულად მიწოდება შეუძლებელია, დამუშავებისთვის 

პასუხისმგებელ პირს უფლება აქვს, სამსახურთან შეთანხმებით, გონივრულ 

ვადაში, ეტაპობრივად მიაწოდოს მას ინფორმაცია.32 როდესაც არსებობს ვარაუდი, 

რომ უსაფრთხოების დარღვევა მაღალი ალბათობით გამოიწვევს მნიშვნელოვან 

ზიანს ან/და მნიშვნელოვან საფრთხეს შეუქმნის მონაცემთა სუბიექტების ძირითად 

უფლებებსა და თავისუფლებებს, დამუშავებისთვის პასუხისმგებელი პირი 

ვალდებულია, ინციდენტის აღმოჩენიდან პირველი შესაძლებლობისთანავე, 

                                            
29 მუხლი 3, „პერსონალურ მონაცემთა დაცვის შესახებ“ საქართველოს კანონი. 
30 პერსონალურ მონაცემთა დაცვის სამსახური, რეკომენდაციები ინციდენტთან დაკავშირებული 

ღონისძებების განხორციელების თაობაზე, 2024. 
31 მუხლი 29, „პერსონალურ მონაცემთა დაცვის შესახებ“ საქართველოს კანონი. 
32 იქვე. 

https://pdps.ge/files/content/%E1%83%A0%E1%83%94%E1%83%99%E1%83%9D%E1%83%9B%E1%83%94%E1%83%9C%E1%83%93%E1%83%90%E1%83%AA%E1%83%98%E1%83%90-%E1%83%98%E1%83%9C%E1%83%AA%E1%83%98%E1%83%93%E1%83%94%E1%83%9C%E1%83%A2%E1%83%98-_1710401535.pdf
https://pdps.ge/files/content/%E1%83%A0%E1%83%94%E1%83%99%E1%83%9D%E1%83%9B%E1%83%94%E1%83%9C%E1%83%93%E1%83%90%E1%83%AA%E1%83%98%E1%83%90-%E1%83%98%E1%83%9C%E1%83%AA%E1%83%98%E1%83%93%E1%83%94%E1%83%9C%E1%83%A2%E1%83%98-_1710401535.pdf

გაუმართლებელი დაყოვნების გარეშე, აცნობოს მონაცემთა სუბიექტს ინციდენტის 

შესახებ და მარტივ, მისთვის გასაგებ ენაზე მიაწოდოს შემდეგი ინფორმაცია: 

ინციდენტისა და მასთან დაკავშირებული გარემოებების ზოგადი აღწერა; 

ინფორმაცია ინციდენტით გამოწვეული სავარაუდო/დამდგარი ზიანის, მის 

შესამცირებლად ან აღმოსაფხვრელად განხორციელებული ან დაგეგმილი 

ღონისძიებების შესახებ; პერსონალურ მონაცემთა დაცვის ოფიცრის ან სხვა პირის 

საკონტაქტო მონაცემები.  

ცალკეულ შემთხვევებში მონაცემთა სუბიექტის ინფორმირება არაპროპორციულად 

დიდ ხარჯებს ან ძალისხმევას მოითხოვს. აღნიშნული გარემოების 

გათვალისწინებით, დამუშავებისთვის პასუხისმგებელი პირი ვალდებულია,  

ინფორმაცია გაავრცელოს საჯაროდ ან სხვა ისეთი ფორმით, რომელიც ჯეროვნად 

უზრუნველყოფს მონაცემთა სუბიექტის მიერ საჭირო ინფორმაციის მიღებას.  

საქართველოს კანონი „პერსონალურ მონაცემთა დაცვის შესახებ“ აწესრიგებს 

ინციდენტის შესახებ ინფორმაციის მიწოდების ვალდებულებისგან 

გათავისუფლების შემთხვევებსაც, მათ შორის – უსაფრთხოების ზომებთან 

დაკავშირებულ გამონაკლის შემთხვევებს, როდესაც არ არსებობს მონაცემთა 

სუბიექტებისადმი შეტყობინების ვალდებულება. კერძოდ, დამუშავებისთვის 

პასუხისმგებელ პირს მონაცემთა სუბიექტებისთვის ინციდენტის შესახებ  

ინფორმაციის მიწოდების ვალდებულება არ წარმოეშობა, თუ დამუშავებისთვის 

პასუხისმგებელმა პირმა მიიღო შესაბამისი უსაფრთხოების ზომები, რის 

შედეგადაც თავიდან იქნა აცილებული ადამიანის ძირითადი უფლებებისა და 

თავისუფლებების დარღვევის მნიშვნელოვანი საფრთხე.33 

 

3. მონაცემთა უსაფრთხოების ორგანიზაციული და ტექნიკური ზომების 

განმარტება და მათი „სათანადოდ“ შეფასების ხარისხობრივი სტანდარტი 

 

პერსონალურ მონაცემთა დაცვის შესახებ“ საქართველოს კანონის მიხედვით34, 

„მონაცემების უსაფრთხოების დაცვის მიზნით მონაცემთა დამუშავებისას 

მიღებული უნდა იქნეს ისეთი ტექნიკური და ორგანიზაციული ზომები, რომლებიც 

„სათანადოდ უზრუნველყოფს“ მონაცემთა დაცვას, მათ შორის, უნებართვო ან 

უკანონო დამუშავებისგან, შემთხვევითი დაკარგვისგან, განადგურებისგან ან/და 

დაზიანებისგან.“ 

 

                                            
33  30-ე მუხლი , „პერსონალურ მონაცემთა დაცვის შესახებ“ საქართველოს კანონი. 
34 კანონის მე-4 მუხლის პირველი პუნქტის „ვ“ ქვეპუნქტი. 

3.1. ევროკავშირის მართლმსაჯულების სასამართლოს პრაქტიკა 

 

 მართლმსაჯულების სასამართლოს პრაქტიკის თანახმად, შესაძლებელია 

განიმარტოს ტექნიკური და ორგანიზაციული ზომების „სათანადოობის“ შესახებ 

ხარისხობრივი სტანდარტი. სასამართლო მიიჩნევს, რომ ძირითადი რეგულაციის 

მიერ განსაზღვრული უსაფრთხოების ზომა შესაძლოა „სათანადო“ იყოს იმ 

შემთხვევაშიც კი, თუ ის სრულიად არ გამორიცხავს ინციდენტის დადგომის 

შესაძლებლობას.35 

 

2023 წელს ევროკავშირის მართლმსაჯულების სასამართლომ გამოაქვეყნა პირველი 

გადაწყვეტილება მონაცემთა დაცვის რეგულაციის საფუძველზე უსაფრთხოების 

ზომათა შესახებ. გადაწყვეტილებაში VB v. NAP36 სასამართლომ დაადგინა, რომ 

ორგანიზაცია არ არის პასუხისმგებელი უსაფრთხოების დარღვევისთვის, თუ მან, 

თავის მხრივ, უსაფრთხოების კუთხით ადეკვატური ზომები გაატარა.  

 

მხოლოდ ის ფაქტი, რომ უსაფრთხოება დაირღვა,  არ არის საკმარისი კომპანიის 

ბრალეულობის დასადგენად. დაწესებულების ან ორგანიზაციის ბრალეულობის 

გამოსაკვეთად აუცილებელია, დადგინდეს კომპანიის მიერ უსაფრთხოების 

კონტროლის ადეკვატური მექანიზმების გამოუყენებლობა, რაც უსაფრთხოების 

ინციდენტის  განხორციელებასა და დამდგარ უარყოფით შედეგს დაუკავშირდება. 

ბრალეულობის დასადგენად შესაბამისი ზომების მიუღებლობა შესაძლებელია 

ხელს უწყობდეს ნეგატიური შედეგის, ამ შემთხვევაში უსაფრთხოების დარღვევის,  

დადგომას. 

 

სასამართლომ განმარტა, რომ უსაფრთხოების დარღვევის საფუძვლით 

კომპენსაციის მისაღებად  მონაცემთა სუბიექტმა უნდა დაამტკიცოს, რომ  მიადგა  

„რეალური და კონკრეტული ზიანი“   მონაცემთა უსაფრთხოების დარღვევის გამო. 

მონაცემთა სუბიექტის ვარაუდი, რომ მისი პერსონალური მონაცემები შესაძლოა 

უკანონოდ იქნეს გამოყენებული ზიანის ანაზღაურების მოთხოვნისათვის, 

საკმარისი საფუძველი შეიძლება იყოს, მაგრამ მხოლოდ იმ შემთხვევაში, თუ 

წინამდებარე საშიშროების არსებობა კარგად დასაბუთებულია. 

 

საქმის ფაქტობრივ გარემოებათა თანახმად, 2019 წელს ბულგარეთის ეროვნულ 

საგადასახადო ორგანოზე „Bulgarian National Revenue Agency“ (შემდგომში - „NAP“) 

განხორციელდა კიბერშეტევა, რომელიც  ექვსი მილიონი მონაცემთა სუბიექტის 

პერსონალურ მონაცემებს შეეხო. მედიამ გაავრცელა ინფორმაცია, რომ 

კიბერშეტევის შედეგად გავრცელდა მონაცემთა სუბიექტთა საგადასახადო 

ინფორმაცია და სოციალური სერვისების მისაღებად საჭირო ნომერი.  

 

                                            
35 ევროკავშირის მართლმსაჯულების სასამართლოს მოსაზრება მონაცემთა ძირითადი რეგულაციის 

მიერ დაწესებული უსაფრთხოების ზომების შესახებ, C:2023:986; VB v Natsionalna agentsia za 

prihodite. 
36 European Court of Justice, C:2023:986-VB v Natsionalna agentsia za prihodite.  [11.03.2025].  

https://curia.europa.eu/juris/document/document.jsf?text=&docid=280623&pageIndex=0&doclang=EN&mode=req&dir=&occ=first&part=1&cid=7113091
https://eur-lex.europa.eu/legal-content/EN/TXT/HTML/?uri=CELEX:62021CJ0340

მონაცემთა სუბიექტი, VB, რომელსაც აღნიშნული ინციდენტი შეეხო, NAP-ისაგან 

მოითხოვდა კომპენსაციას 500 ევროს ოდენობით. VB ითხოვდა არამატერიალური 

ზიანის ანაზღაურებას, ვინაიდან შიშობდა, რომ მისი პერსონალური მონაცემები 

გასაჯაროვდებოდა ან/და უკანონოდ იქნებოდა გამოყენებული, თუმცა არ 

არსებობდა მტკიცებულება მის პერსონალური მონაცემებზე წვდომისა და მათი 

გამოყენების შესახებ. 

NAP-ის პოზიციით, VB ვერ ასაბუთებდა დაწესებულების მიერ გატარებული 

უსაფრთხოების ზომების უსაფრთხოების სტანდარტებთან შეუსაბამობას. ასევე 

ამტკიცებდა, რომ არა თავად დაწესებულება, არამედ მესამე მხარე 

(დაწესებულებისათვის მომსახურების მომწოდებელი) იყო პასუხისმგებელი 

უსაფრთხოების ინციდენტზე. ამავდროულად , VB ვერ აკმაყოფილებდა ძირითადი 

რეგულაციის მოთხოვნებს არამატერიალური ზიანის ანაზღაურების მისაღებად. 

სასამართლო დაეთანხმა NAP-ის წინამდებარე არგუმენტებს.  

სააპელაციო მოსმენისას ბულგარეთის უზენაესმა სასამართლომ რამდენიმე 

კითხვით მიმართა ევროპის მართლმსაჯულების სასამართლოს. „მონაცემთა 

დაცვის ძირითადი რეგულაციით“ განსაზღვრული უსაფრთხოების შესახებ წესთა 

ანალიზის საფუძველზე37 ევროკავშირის მართლმსაჯულების სასამართლომ მიიღო 

შემდეგი გადაწყვეტილება: მხოლოდ ინციდენტის დადგომა არ არის საკმარისი 

დაწესებულების ან ორგანიზაციის ბრალეულობის დასადასტურებლად. 

აუცილებელია დადგინდეს კომპანიის მიერ ტექნიკურ და ორგანიზაციულ ზომათა 

გატარების საკითხი და შესაბამისობა უსაფრთხოების სტანდარტებთან, რომლებიც 

რეგულაციის ძირითადი მოთხოვნებიდან გამომდინარეობს. იმისთვის, რომ 

დაწესებულება ან ორგანიზაცია მონაცემთა უსაფრთხოების დარღვევაზე 

პასუხისმგებლად მივიჩნიოთ, უნდა დადასტურდეს, რომ მას უსაფრთხოების 

სათანადო ტექნიკური და ორგანიზაციული ზომები არ ჰქონდა გატარებული. 

ორგანიზაციას ან დაწესებულებას მესამე პირის მიერ გამოწვეული ინციდენტის 

გამო პასუხისმგებლობა შესაძლოა დაეკისროს მხოლოდ იმ შემთხვევაში, თუ 

დადასტურდება, რომ ორგანიზაციის მიერ ტექნიკური და ორგანიზაციული 

ზომების გაუტარებლობამ ხელი შეუწყო საზიანო შედეგის დადგომას.  

ევროპის კავშირის „მონაცემთა დაცვის ძირითადი რეგულაციის“ უსაფრთხოების 

სტანდარტი ყველა დაწესებულებასა და ორგანიზაციაზე თანაბრად არ ვრცელდება. 

მონაცემთა უსაფრთხოების „სათანადო ზომა“ მონაცემთა დამუშავების შემთხვევის, 

რისკებისა და პირთა  წრეზე დაყრდნობით უნდა განისაზღვროს. 

შესაძლებელია ინციდენტით გამოწვეული არამატერიალური ზიანის ანაზღაურება. 

მათ შორის, შესაძლოა დაკმაყოფილებას ექვემდებარებოდეს მონაცემთა უკანონოდ 

                                            
37 Articles: 24, 32, 82, Regulation (EU) 2016/679 of the European Parliament and of the Council of 27 April 

2016 on the Protection of Natural Persons with regard to the Processing of Personal Data and on the Free 

Movement of Such Data, and Repealing Directive 95/46/EC (General Data Protection Regulation), OJ L 119, 

4/5/2016.  

გამოყენების შიშის საფუძვლით ზიანის ანაზღაურების მოთხოვნაც, თუმცა 

საჭიროა, მონაცემთა სუბიექტმა დაასაბუთოს, რომ აღნიშნული შიში 

საფუძვლიანია. 

 

საქმეზე „VB vs NAP“ ინციდენტთან დაკავშირებით მიღებული გადაწყვეტილება 

პირველია ევროკავშირის მართლმსაჯულების სასამართლოს პრაქტიკაში, თუმცა 

იგი თანხვდება ამავე საკითხზე ევროკავშირის მასშტაბით ეროვნული 

სასამართლოების მიერ მიღებულ გადაწყვეტილებებთან. გადაწყვეტილება 

ეფუძნება მთავარ პრინციპებს, რომლებიც დაწესებულებებისა და კომპანიებისთვის 

მნიშვნელოვანია მონაცემთა დაცვის რეგულაციასთან შესაბამისობის 

უზრუნველყოფის თვალსაზრისით. 

ევროკავშირის მართლმსაჯულების სასამართლოს გადაწყვეტილება ცხადყოფს, 

რომ ინციდენტის დადგომა თავისთავად არ მიუთითებს კომპანიის მხრიდან 

მონაცემთა დაცვის ძირითადი რეგულაციის დარღვევაზე. საჭიროა 

დაწესებულებათა მიერ სათანადო ტექნიკური და ორგანიზაციული ზომების 

მიღება, რათა თავიდან იქნეს აცილებული „მონაცემთა დაცვის ძირითადი 

რეგულაციის“ მოთხოვნების დარღვევა. მხოლოდ ინციდენტის დაფიქსირების 

საფუძვლით ყველა დაწესებულებასა და ორგანიზაციას მკაცრი გამოსასწორებელი 

ღონისძიება და ჯარიმა არ დაეკისრება. საზედამხედველო ორგანო 

გაითვალისწინებს გატარებულ ტექნიკურ და ორგანიზაციულ ზომებს, აგრეთვე –

თანამშრომლობის პროცესს საზედამხედველო ორგანოსთან. 

დაწესებულება ან კომპანია პასუხისმგებელია ინციდენტზე მხოლოდ მაშინ, თუ  არ 

გაუტარებია მონაცემთა უსაფრთხოების სათანადო ტექნიკური და 

ორგანიზაციული ზომები, რამაც გამოიწვია ან ხელი შეუწყო ინციდენტის 

დადგომას. აღნიშნული განსაკუთრებით საყურადღებოა ისეთ შემთხვევებში, 

როდესაც მონაცემთა დამუშავებაში ჩართულია მრავალი მხარე. ერთი მხარე სხვა 

მხარეებთან ერთად არ გაინაწილებს პასუხისმგებლობას ინციდენტის დადგომის 

გამო, თუ ინციდენტი სხვა მხარის ბრალეულობის საფუძველზე წარმოიშვა. აქედან 

გამომდინარე, როდესაც მონაცემთა დამუშავებაში არაერთი პირია ჩართული, 

მნიშვნელოვანია ხელშეკრულების არსებობა, რომელშიც განსაზღვრული იქნება 

მონაცემთა დამუშავებაში ჩართული მხარეების როლი, რაც მათი 

პასუხისმგებლობის საკითხის დადგომის რისკებს შეამცირებს. სასამართლოს 

გადაწყვეტილების თანახმად, საჭიროა შემდეგი საკითხების გათვალისწინება: 

 

დოკუმენტების შედგენა: მონაცემთადამუშავების რისკთან შეფარდებითა და 

ტექნიკურ და ორგანიზაციულ ზომათა  „სათანადოობის” საჩვენებლად  

ორგანიზაციებმა დოკუმენტების საშუალებით უნდა დაადასტურონ,, რომ 

გაითვალისწინეს რისკები პერსონალური მონაცემთა კატეგორიისა და მონაცემთა 

დამუშავების კონკრეტულ შემთხვევასთან მიმართებით. აგრეთვე, ტექნიკური და 

ორგანიზაციული ზომების შერჩევისა და დანერგვის გადაწყვეტილებაც 

წინამდებარე რისკების ანალიზის საფუძველზე მიიღეს; 

უსაფრთხოების ზომათა ინდივიდუალურად შერჩევა: ზოგადი, ყოვლისმომცველი 

უსაფრთხოების რომელიმე ერთეული სტანდარტის გათვალისწინება  არ არის 

საკმარისი იმისთვის, რომ ორგანიზაციაში ან დაწესებულებაში სათანადო 

ტექნიკური და ორგანიზაციული ზომები შეირჩეს და დაინერგოს; 

 

რისკების შეფასება: დამუშავებისთვის პასუხისმგებელმა პირებმა უნდა 

გაითვალისწინონ მონაცემთა დამუშავების რისკები და გავლენა, რაც შესაძლოა 

მონაცემთა უსაფრთხოების დარღვევამ იქონიოს მონაცემთა სუბიექტებზე; 

 

არამატერიალური ზიანის ანაზღაურება: მონაცემთა სუბიექტებმა, რომლებიც 

ითხოვენ ზიანის ანაზღაურებას ინციდენტის გამო, უნდა დაასაბუთონ საზიანო 

შედეგი.38 შესაძლებელია მონაცემთა უსაფრთხოების დარღვევის მიზეზით 

არამატერიალური ზიანის ანაზღაურების მოთხოვნაც. მონაცემთა პოტენციური 

გამოყენების შიში  უნდა ჩაითვალოს არამატერიალურ ზიანად. არამატერიალური 

ზიანის ასანაზღაურებლად, წინამდებარე გარემოებებში, მოსარჩელემ ობიექტურ 

ფაქტორებზე და ფაქტებზე დაყრდნობით უნდა დაამტკიცოს, რომ საზიანო შედეგი 

ნამდვილად დადგა. 

 

3.2. ირლანდიის მონაცემთა დაცვის საზედამხედველო ორგანოს პრაქტიკა 

 

მონაცემთა უსაფრთხოების დარღვევის თემატიკაზე ირლანდიის პერსონალურ 

მონაცემთა დაცვის საზედამხედველო ორგანომ გამოაქვეყნა ინფორმაცია  მის მიერ 

შესწავლილი შემთხვევის შესახებ, რომელიც სამედიცინო დაწესებულების მიერ 

ინფორმაციის არასწორ ადრესატთან გაზიარებას შეეხება. საქმის ფაქტობრივი 

გარემოებების თანახმად, ფსიქოთერაპევტმა არასრულწლოვან პაციენტს 

ჯანმრთელობასთან დაკავშირებული მდგომარეობის შეფასების პროცედურა 

ჩაუტარა. მან გასინჯვის შედეგების საფუძველზე მოამზადა ანგარიში, რომელიც 

ზემდგომ კოლეგასთან უნდა გადაგზავნილიყო. ანგარიშის გაგზავნამდე 

ფსიქოთერაპევტმა გადაწყვიტა, რომ სხვა კოლეგისაგან ამავე საკითხზე  აზრი 

გაეგო. ვინაიდან კოლეგა, რომლისგანაც მას აზრის გაგება სურდა, ოფისში არ 

იმყოფებოდა, ფსიქოთერაპევტმა გადაწყვიტა, ანგარიშის სამუშაო ვერსია 

პერსონალური ელექტრონული ფოსტის საშუალებით გაეგზავნა. 

ფსიქოთერაპევტმა მალევე აღმოაჩინა, რომ აღნიშნული  ინფორმაცია არასწორ 

მისამართზე გაგზავნა.39 

 

სამედიცინო დაწესებულების ინფორმაციული ტექნოლოგიების სამსახურმა ვერ 

შეძლო არასწორ მისამართზე გაგზავნილი დოკუმენტის უკან დაბრუნება. 

ინფორმაციის მიმღების ელექტრონული ფოსტის მომსახურების მიმწოდებელმა 

დაადასტურა, რომ მეილის მიმღების ანგარიში აქტიური იყო, მაგრამ მისგან 

                                            
38 იხილეთ გადაწყვეტილება: CJEU - C-300/21 - Österreichische Post AG 

https://gdprhub.eu/index.php?title=CJEU_-_C-300/21_-_%C3%96sterreichische_Post_AG [06.09.2024]. 
39 Data Protection Comission Case Studies 2018-2023,  [11.03.2025].  

https://gdprhub.eu/index.php?title=CJEU_-_C-300/21_-_%C3%96sterreichische_Post_AG
https://www.dataprotection.ie/sites/default/files/uploads/2023-09/DPC_CS_2023_EN_Final.pdf

უკუკავშირი არ განხორციელდა,  მიუხედავად ამ მისამართზე გაგზავნილი 

შეტყობინებებისა და თხოვნისა, რომ წაეშალა შეცდომით მიღებული ინფორმაცია.  

 

სამედიცინო დაწესებულება არასრულწლოვნის მშობლებს, მათთვის ინფორმაციის 

მიწოდებისა და ბოდიშის მოხდის მიზნით, დაუკავშირდა როგორც სატელეფონო 

კომუნიკაციის გზით, აგრეთვე – წერილობით. დაწესებულებამ მონაცემთა დაცვის 

საზედამხედველო ორგანოსაც მიმართა და აცნობა პერსონალურ მონაცემთა 

უსაფრთხოების დარღვევის შესახებ. აღნიშნულ შემთხვევასთან დაკავშირებით 

არასრულწლოვნის მშობლებმა მონაცემთა დაცვის საზედამხედველო ორგანოს 

საჩივრით მიმართეს. 

 

საქმის შესწავლისას მონაცემთა დაცვის საზედამხედველო ორგანომ გამოჰკითხა 

დაწესებულება შეცდომით გაგზავნილი ელექტრონული ფოსტის გამოხმობის 

მიზნით გატარებული ღონისძიებების შესახებ. მონაცემთა დაცვის 

საზედამხედველო ორგანომ ითხოვა ინფორმაცია დამუშავებისთვის 

პასუხისმგებელი პირისაგან, მათ შორის - დაწესებულების მონაცემთა დაცვის წესი 

და პოლიტიკის დოკუმენტი40, რომელშიც გათვალისწინებული იყო სამსახურთან 

დაკავშირებული ელექტრონული ფოსტის თანამშრომლების პირად მისამართებზე 

გაგზავნის აკრძალვა, აგრეთვე – მონაცემთა უსაფრთხოების დარღვევის თავიდან 

არიდების მიზნით გატარებული ზომები.  

 

მონაცემთა დაცვის საზედამხედველო ორგანოსადმი მომზადებულ დოკუმენტში 

დაწესებულებამ თანმიმდევრულად აღწერა მეილის გამოთხოვის მცდელობასთან 

დაკავშირებული ღონისძიებები, მათ შორის - ელექტრონული ფოსტის 

მომწოდებელთან კომუნიკაციის ეტაპი. ხაზი გაუსვა იმ ფაქტსაც, რომ ყველა 

თანამშრომელთან, მათ შორის ფსიქოთერაპევტთანაც,  გაგზავნილი იყო მონაცემთა 

დაცვის პოლიტიკის დოკუმენტი, რომელშიც გაწერილი იყო ელექტრონული 

ფოსტის პირად მისამართებზე სამსახურებრივი მონაცემების გაგზავნის აკრძალვის 

შესახებ. მონაცემთა დაცვის წესი შეიცავს ინფორმაციას იმის შესახებ, რომ პირადი 

ელექტრონული ფოსტის  მისამართებზე სამსახურებრივი მონაცემების გაგზავნის 

აკრძალვა ვრცელდება პაციენტთა ჯანმრთელობის შესახებ ინფორმაციაზეც. 

აგრეთვე, დოკუმენტში ხაზგასმულია ელექტრონული ფოსტის პირად 

მისამართებზე მონაცემების გაგზავნის დაუშვებლობა, მიუხედავად იმისა, 

არსებობდა თუ არა ზემდგომი პირის მითითება ამის თაობაზე. ამავდროულად,  

დეპარტამენტში ყოველთვიურ შეხვედრაზე მონაცემთა დაცვა ერთ-ერთ 

განსახილველად სავალდებულო საკითხს წარმოადგენდა და დეპარტამენტის 

ყველა წევრისათვის, მათ შორის ფსიქოტერაპევტისათვის, მონაცემთა დაცვის 

საკითხებზე ტრენინგის გავლა სავალდებულო იყო. 

 

                                            
40 Recital 78, Regulation (EU) 2016/679 of the European Parliament and of the Council of 27 April 2016 on 

the Protection of Natural Persons with regard to the Processing of Personal Data and on the Free Movement 

of Such Data, and Repealing Directive 95/46/EC (General Data Protection Regulation), OJ L 119, 4/5/2016.  

აღნიშნული საქმის განხილვისას მთავარი საკითხი იყო დამუშავებისთვის 

პასუხისმგებელი პირის ვალდებულებები, კერძოდ, ვალდებულება ტექნიკური და 

ორგანიზაციული ზომების გატარების თაობაზე მონაცემთა უსაფრთხოების 

დასაცავად. უსაფრთხოების სათანადო ტექნიკური და ორგანიზაციული ზომების 

შეფასებისას საზედამხედველო ორგანოს წარმომადგენლებმა განიხილეს შემდეგი 

საკითხები: დამნაშავეთათვის ხელმისაწვდომი ტექნოლოგიები, მონაცემთა 

სუბიექტების პოტენციური ზიანი თუ ინფორმაცია ხელმისაწვდომი გახდებოდა 

არაავტორიზებული პირებისათვის და ინფორმაციის კატეგორიები, რომლებსაც 

ინციდენტი შეეხო. აგრეთვე, შეფასდა მონაცემთა დაცვაზე პასუხისმგებელი 

პირების ვალდებულების შესრულების საკითხი იმის თაობაზე, რომ ინფორმაცია 

მიაწოდონ თანამშრომლებს მონაცემთა ტექნიკური და ორგანიზაციული 

უსაფრთხოების ზომების შესახებ და დარწმუნდნენ, რომ თანამშრომლები 

ითვალისწინებენ წინამდებარე ზომებს სამუშაო პროცესში.  

 

საზედამხედველო ორგანოს მოსაზრებით, ანგარიშის სამუშაო ვერსიის გაგზავნა 

პირად ელექტრონული ფოსტის მისამართზე შესაბამისი უსაფრთხოების ზომების 

გატარების გარეშე, ეწინააღმდეგება დაწესებულების მონაცემთა დაცვის 

პოლიტიკის დოკუმენტის მოთხოვნებს, თუმცა საზედამხედველო ორგანომ 

კომპანიას დარღვევა დაუდგინა იმ მიზეზით, რომ, პოლიტიკის დოკუმენტის 

შექმნის მიუხედავად,  კომპანიამ ვერ შეძლო თანამშრომელთა სათანადოდ 

ინფორმირება მონაცემთა დაცვის საკითხების შესახებ. ორგანიზაციის მიერ 

შემუშავებული მონაცემთა უსაფრთხოების დაცვის წესების არსებობა საკმარისი არ 

არის იმისათვის, რომ თანამშრომლებმა იცოდნენ და უზრუნველყონ შესაბამისობა 

აღნიშნულ წესებთან. დაწესებულებამ თანამშრომლებში პერსონალური 

მონაცემების დაცვის მიმართულებით ცნობიერების ამაღლება მხოლოდ 

ინციდენტის შემდგომ დაიწყო.  

 

წინამდებარე საქმე წარმოაჩენს მონაცემთა დაცვის კანონმდებლობასთან 

შესაბამისობის რისკების ანალიზზე დაფუძნების მნიშვნელობას. „მონაცემთა 

დაცვის ძირითადი რეგულაცია“41 ავალდებულებს დამუშავებისთვის 

პასუხისმგებელ პირს (და, ცალკეულ შემთხვევებში, დამუშავებაზე უფლებამოსილ 

პირს), გაატაროს ტექნიკური და ორგანიზაციული ზომები მონაცემთა 

უსაფრთხოების უზრუნველსაყოფად. დამუშავებაზე უფლებამოსილმა პირებმა, 

რომლებიც ამუშავებენ პერსონალურ მონაცემებს დამუშავებისთვის 

პასუხისმგებელი პირისათვის, უნდა დაამუშაონ მონაცემები მხოლოდ 

დამუშავებისთვის პასუხისმგებელი პირის მითითებების შესაბამისად,42 

                                            
41 Article 32, Regulation (EU) 2016/679 of the European Parliament and of the Council of 27 April 2016 on 

the Protection of Natural Persons with regard to the Processing of Personal Data and on the Free Movement 

of Such Data, and Repealing Directive 95/46/EC (General Data Protection Regulation), OJ L 119, 4/5/2016.  
42 ევროკავშირის ფუნდამენტურ უფლებათა სააგენტო, მონაცემთა დაცვის ევროპული სამართლის 

სახელმძღვანელო, 2018, 117, 124. 

კონტექსტიდან გამომდინარე ტექნიკური და ორგანიზაციული ზომების 

გათვალისწინებით.43 

 

საზედამხედველო ორგანოს წინამდებარე პრაქტიკიდან გამომდინარე, ტექნიკურ-

ორგანიზაციული ზომების „სათანადოობა“ განისაზღვრება შემდეგი 

კრიტერიუმებით: 

 

რისკებზე მითითებით: რისკებზე, რომლებიც ინციდენტის შემთხვევაში 

ინდივიდების უფლებებსა და თავისუფლებებს მიადგებოდა. 
 

ინციდენტთა ალბათობის განსაზღვრა: როგორებიცაა, მაგალითად: ინფორმაციის 

დაკარგვა,  გამჟღავნება ან მასზე არაავტორიზებული წვდომა.  
 

მონაცემთა კატეგორიის გათვალისწინება: „მონაცემთა დაცვის ძირითადი 

რეგულაციის“ მეცხრე მუხლის მოთხოვნის თანახმად, განსაკუთრებული 

კატეგორიის, მაგალითად, ჯანმრთელობის შესახებ მონაცემები საჭიროებს დაცვის 

მაღალ ხარისხს. შესაბამისად, განსაკუთრებული კატეგორიის მონაცემებზე 

გავრცელდება უფრო მკაცრი უსაფრთხოების მოთხოვნები.  

 

საყურადღებოა, რომ  დამუშავებისთვის პასუხისმგებელმა პირებმა მოსალოდნელი 

საფრთხეები პერიოდულად უნდა შეაფასონ, ვინაიდან რისკები სხვადასხვა დროს 

შესაძლოა არაერთგვარი იყოს.  გარემოებების ცვლილებასთან ერთად 

უსაფრთხოების რისკების საპასუხოდ მიღებული ზომების ცვლილება 

აუცილებელია. 

 

4. პერსონალურ მონაცემთა დაცვის სამსახურის  მიერ მონაცემთა დამუშავების 

კანონიერების შესწავლა (ინსპექტირება) 

 

პერსონალურ მონაცემთა დაცვის სამსახური უფლებამოსილია, საკუთარი 

ინიციატივით ან დაინტერესებული პირის განცხადების საფუძველზე 

განახორციელოს ნებისმიერი დამუშავებისთვის პასუხისმგებელი პირის ან/და 

დამუშავებაზე უფლებამოსილი პირის შემოწმება.44 პერსონალურ მონაცემთა 

დაცვის სამსახურის მიერ შემოწმების განხორციელება გულისხმობს მონაცემთა 

უსაფრთხოების დაცვისთვის განხორციელებული ორგანიზაციული და ტექნიკური 

ღონისძიებებისა და პროცედურების საქართველოს კანონმდებლობით დადგენილ 

მოთხოვნებთან შესაბამისობის შემოწმებას. პერსონალურ მონაცემთა დაცვის 

სამსახურის თანამშრომელი ვალდებულია, დაიცვას ნებისმიერი სახის 

საიდუმლოების შემცველი ინფორმაციის უსაფრთხოება და არ გაამჟღავნოს 

                                            
43 პერსონალურ მონაცემთა დაცვის სამსახური, რეკომენდაციები დამუშავებისთვის პასუხისმგებელ 

პირსა და დამუშავებაზე უფლებამოსილ პირს შორის დადებული ხელშეკრულების არსებით და 

სტანდარტული პირობების შესახებ, 2024, 3.  [11.03.2025].  
44  51-ე მუხლი, საქართველოს კანონი „პერსონლაურ მონაცემთა დაცვის შესახებ“.  

https://pdps.ge/files/content/%E1%83%A0%E1%83%94%E1%83%99%E1%83%9D%E1%83%9B%E1%83%94%E1%83%9C%E1%83%93%E1%83%90%E1%83%AA%E1%83%98%E1%83%94%E1%83%91%E1%83%98_%E1%83%93%E1%83%90%E1%83%9B%E1%83%A3%E1%83%A8%E1%83%90%E1%83%95%E1%83%94%E1%83%91%E1%83%98%E1%83%A1%E1%83%97%E1%83%95%E1%83%98%E1%83%A1%20%E1%83%9E%E1%83%90%E1%83%A1%E1%83%A3%E1%83%AE%E1%83%98%E1%83%A1%E1%83%9B%E1%83%92%E1%83%94%E1%83%91%E1%83%94%E1%83%9A%20%E1%83%9E%E1%83%98%E1%83%A0%E1%83%A1%E1%83%90%20%E1%83%93%E1%83%90%20%E1%83%93%E1%83%90%E1%83%9B%E1%83%A3%E1%83%A8%E1%83%90%E1%83%95%E1%83%94%E1%83%91%E1%83%90..._1725953655.pdf
https://pdps.ge/files/content/%E1%83%A0%E1%83%94%E1%83%99%E1%83%9D%E1%83%9B%E1%83%94%E1%83%9C%E1%83%93%E1%83%90%E1%83%AA%E1%83%98%E1%83%94%E1%83%91%E1%83%98_%E1%83%93%E1%83%90%E1%83%9B%E1%83%A3%E1%83%A8%E1%83%90%E1%83%95%E1%83%94%E1%83%91%E1%83%98%E1%83%A1%E1%83%97%E1%83%95%E1%83%98%E1%83%A1%20%E1%83%9E%E1%83%90%E1%83%A1%E1%83%A3%E1%83%AE%E1%83%98%E1%83%A1%E1%83%9B%E1%83%92%E1%83%94%E1%83%91%E1%83%94%E1%83%9A%20%E1%83%9E%E1%83%98%E1%83%A0%E1%83%A1%E1%83%90%20%E1%83%93%E1%83%90%20%E1%83%93%E1%83%90%E1%83%9B%E1%83%A3%E1%83%A8%E1%83%90%E1%83%95%E1%83%94%E1%83%91%E1%83%90..._1725953655.pdf
https://pdps.ge/files/content/%E1%83%A0%E1%83%94%E1%83%99%E1%83%9D%E1%83%9B%E1%83%94%E1%83%9C%E1%83%93%E1%83%90%E1%83%AA%E1%83%98%E1%83%94%E1%83%91%E1%83%98_%E1%83%93%E1%83%90%E1%83%9B%E1%83%A3%E1%83%A8%E1%83%90%E1%83%95%E1%83%94%E1%83%91%E1%83%98%E1%83%A1%E1%83%97%E1%83%95%E1%83%98%E1%83%A1%20%E1%83%9E%E1%83%90%E1%83%A1%E1%83%A3%E1%83%AE%E1%83%98%E1%83%A1%E1%83%9B%E1%83%92%E1%83%94%E1%83%91%E1%83%94%E1%83%9A%20%E1%83%9E%E1%83%98%E1%83%A0%E1%83%A1%E1%83%90%20%E1%83%93%E1%83%90%20%E1%83%93%E1%83%90%E1%83%9B%E1%83%A3%E1%83%A8%E1%83%90%E1%83%95%E1%83%94%E1%83%91%E1%83%90..._1725953655.pdf

საიდუმლო ინფორმაცია, რომელიც მისთვის სამსახურებრივი მოვალეობის 

შესრულების დროს, მაგალითად, შემოწმების განხორციელების დროს, გახდა 

ცნობილი. ეს ვალდებულება პერსონალურ მონაცემთა დაცვის სამსახურის 

თანამშრომელს უფლებამოსილების შეწყვეტის შემდეგაც უნარჩუნდება.45 

 

 საქართველოს კანონი „პერსონალურ მონაცემთა დაცვის შესახებ“, ასევე  ევროპის 

კავშირის „მონაცემთა დაცვის ძირითადი რეგულაცია“, ითვალისწინებს46 

პასუხისმგებლობას მონაცემთა უსაფრთხოების დაცვის ვალდებულების 

შეუსრულებლობისათვის.47 თუ პერსონალურ მონაცემთა დაცვის სამსახური 

გამოავლენს ამ კანონის ან მონაცემთა დამუშავების მომწესრიგებელი სხვა 

ნორმატიული აქტის დარღვევას, იგი უფლებამოსილია  მოითხოვოს მონაცემთა 

დამუშავების დროებით ან სამუდამოდ შეწყვეტა,48 თუ დამუშავებისთვის 

პასუხისმგებელი პირის ან დამუშავებაზე უფლებამოსილი პირის მიერ მონაცემთა 

უსაფრთხოების დაცვისთვის განხორციელებული ღონისძიებები და 

პროცედურები არ შეესაბამება საქართველოს კანონმდებლობით დადგენილ 

მოთხოვნებს. 

მონაცემთა უსაფრთხოების დაცვის ვალდებულების შეუსრულებლობისათვის 

„პერსონალურ მონაცემთა დაცვის შესახებ“ კანონით განსაზღვრულია 

პასუხისმგებლობა.49 მონაცემთა უსაფრთხოების დაცვის ვალდებულება ეკისრება 

ყველა დამუშავებაზე უფლებამოსილ ან პასუხისმგებელ პირს, მათ შორის: 

ფიზიკურ პირს, საჯარო დაწესებულებას, არასამეწარმეო (არაკომერციულ) 

იურიდიულ პირს, აგრეთვე იურიდიულ პირს, უცხო ქვეყნის საწარმოს ფილიალსა 

და ინდივიდუალურ მეწარმეს. მონაცემთა უსაფრთხოების დაცვის ვალდებულების 

შეუსრულებლობისათვის განსაზღვრულია ფულადი ჯარიმა.50 

როგორც გეგმური შემოწმებების ფარგლებში, ასევე მოქალაქეთა მომართვის 

საფუძველზე პერსონალურ მონაცემთა დაცვის სამსახურმა შეისწავლა საჯარო და 

კერძო დაწესებულებებისა და ფიზიკური პირების მიერ პროფესიული საქმიანობის 

განხორციელებისას მონაცემთა უსაფრთხოების დაცვასთან დაკავშირებული 

სხვადასხვა შემთხვევა. სამსახურში წარმოდგენილ განცხადებებში მოქალაქეები 

ძირითადად მიუთითებდნენ თავიანთი პერსონალური მონაცემების უკანონო 

                                            
45 კანონის 39-ე მუხლის, მე-3 პუნქტის „ვ“ ქვეპუნქტი. 
46 Recitals 146, 147 Regulation (EU) 2016/679 of the European Parliament and of the Council of 27 April 2016 

on the Protection of Natural Persons with regard to the Processing of Personal Data and on the Free 

Movement of Such Data, and Repealing Directive 95/46/EC (General Data Protection Regulation), OJ L 119, 

4/5/2016.  
47 Article 82, Regulation (EU) 2016/679 of the European Parliament and of the Council of 27 April 2016 on 

the Protection of Natural Persons with regard to the Processing of Personal Data and on the Free Movement 

of Such Data, and Repealing Directive 95/46/EC (General Data Protection Regulation), OJ L 119, 4/5/2016.  
48 52-ე მუხლი, საქართველოს კანონი „პერსონალურ მონაცემთა დაცვის შესახებ“. 
49 76-ე მუხლი, საქართველოს კანონი „პერსონალურ მონაცემთა დაცვის შესახებ“. 
50 თავი X, საქართველოს კანონი „პერსონალურ მონაცემთა დაცვის შესახებ“. 

გამჟღავნების შემთხვევებზე, ასევე, ვიდეომონიტორინგისა და 

აუდიომონიტორინგის არამართლზომიერი განხორციელების ფაქტებზე. 51 

 

5. დასკვნა 

მონაცემთა დაცვის „სათანადო ტექნიკური და ორგანიზაციული ზომა“, მონაცემთა 

დამუშავების სხვადასხვა კონტექსტში  ორგანიზაციებისა თუ დაწესებულებების 

მიერ ინდივიდუალურ  შეფასებას ექვემდებარება.52 აღნიშნული მიმართულებით 

დამუშავებისთვის პასუხისმგებელმა პირმა უნდა იხელმძღვანელოს საქართველოს 

კანონით „პერსონალურ მონაცემთა დაცვის შესახებ“, პერსონალურ მონაცემთა 

დაცვის სამსახურის რეკომენდაციებითა და შესაბამისი  საუკეთესო საერთაშორისო 

პრაქტიკით.53  

სასურველია, ორგანიზაციათა და დაწესებულებათა მიერ შემუშავებულ იქნეს 

მონაცემთა დამუშავების წესების მომწესრიგებელი შიდაორგანიზაციული 

დოკუმენტები, რომლებიც დაექვემდებარება პერიოდულ განახლებას. გარდა ამისა, 

მონაცემთა უსაფრთხოების დასაცავად გამოყენებულ უნდა იქნეს მონაცემთა 

დაცვის სათანადო ტექნიკური საშუალებები. მონაცემთა დამუშავების შედეგად, 

მონაცემთა სუბიექტების უფლებებზე ნეგატიური ზემოქმედების რისკების 

შესამცირებლად, რეგულარულად უნდა შემოწმდეს მონაცემთა უსაფრთხოების 

ზომების კანონის მოთხოვნებთან შესაბამისობა და მათი ეფექტიანობა. 

 მიზანშეწონილია, დაწესებულებათა მიერ დაინერგოს მექანიზმი, რომელიც 

მონაცემთა შეცვლისაგან, გამჟღავნებისაგან, მოპოვებისაგან, ნებისმიერი სხვა 

ფორმით უკანონო გამოყენებისა და შემთხვევითი ან უკანონო დაკარგვისაგან 

(მაგალითად: მონაცემების დათვალიერების, წაშლის, რედაქტირების 

მოქმედებების აღრიცხვით („ლოგირებით“) და ყველა სხვა მოქმედებისაგან) დაცვის 

გარკვეულ შესაძლებლობას იძლევა. სასურველია, დაინერგოს უკანონოდ 

განადგურებული მონაცემების აღდგენის მექანიზმი.  

საჭიროა განისაზღვროს სისტემებში მონაცემებზე წვდომის დონეები.  კერძოდ, 

სამუშაოს საჭიროებებიდან და მიზნებიდან გამომდინარე განისაზღვროს, თუ 

რომელ პირებს ექნებათ წვდომა მონაცემებზე, მონაცემთა რომელ კატეგორიებზე 

შეძლებენ ისინი წვდომას. ასევე განისაზღვროს  მათ მიერ სხვადასხვა მოქმედების 

განხორციელების უფლებები (მაგალითად: მონაცემების დათვალიერება, დამატება, 

წაშლა და სხვა).  უზრუნველყოფილ უნდა იქნეს დამუშავების მოქმედებებში 

ჩართული თანამშრომლების მიერ კონფიდენციალურობის ვალდებულების დაცვა. 

                                            
51 პერსონალურ მონაცემთა დაცვის სამსახურის 2022 წლის საქმიანობის ანგარიში. [12.03.2025] 
52 Information Commissioner’s Office (ICO), Guide to the GDPR, 176.  [11.03.2025].  
53 Relevant provisions in Regulation (EU) 2016/679 of the European Parliament and of the Council of 27 April 

2016 on the Protection of Natural Persons with regard to the Processing of Personal Data and on the Free 

Movement of Such Data, and Repealing Directive 95/46/EC (General Data Protection Regulation), OJ L 119, 

4/5/2016. , respectively – Articles 25 and 28, and Recitals 78, 79 and 82. 

chrome-extension://efaidnbmnnnibpcajpcglclefindmkaj/https:/pdps.ge/files/content/PDPS%20-%202022%20%E1%83%AC%E1%83%9A%E1%83%98%E1%83%A1%20%E1%83%A1%E1%83%90%E1%83%A5%E1%83%9B%E1%83%98%E1%83%90%E1%83%9C%E1%83%9D%E1%83%91%E1%83%98%E1%83%A1%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98_1717746951.pdf
chrome-extension://efaidnbmnnnibpcajpcglclefindmkaj/https:/ico.org.uk/media/for-organisations/guide-to-the-general-data-protection-regulation-gdpr-1-0.pdf

მიზანშეწონილია დამუშავებისთვის პასუხისმგებელი პირის მიერ გაანალიზდეს 

მონაცემთა დამუშავების რისკები და მათი ზეგავლენა მონაცემთა სუბიექტების 

უფლებებზე,54 რათა აღნიშნული გათვალისწინებულ იქნეს მონაცემთა 

უსაფრთხოების შესაბამისი ღონისძიებების შერჩევისა და დანერგვის პროცესში. 

2022-2024 წლებში პერსონალურ მონაცემთა დაცვის სამსახურმა როგორც გეგმური 

შემოწმებების ფარგლებში, ასევე მოქალაქეთა მომართვის საფუძველზე შეისწავლა 

მონაცემთა უსაფრთხოების წესების დარღვევასთან დაკავშირებული არაერთი 

შემთხვევა. 55განსაკუთრებული ყურადღება დაეთმო ჯანმრთელობასთან 

დაკავშირებული მონაცემების უსაფრთხოებას, ასევე – მათ სიზუსტეს. გამოვლინდა 

გარკვეული ელექტრონული პროგრამები, რომლებიც ვერ პასუხობდა მონაცემთა 

უსაფრთხოების მოთხოვნებს, მაგალითად, არ აღრიცხავდა მონაცემების 

დათვალიერების, წაშლის ან/და გადმოწერის შესახებ ინფორმაციას. პროგრამის 

მომხმარებლებს არ ჰქონდათ განპიროვნებული სახელი და პაროლი. აღნიშნული 

შემთხვევები ადამიანის განსაკუთრებული კატეგორიის მონაცემების 

კონფიდენციალურობას უქმნის საფრთხეს. მონაცემთა მიმართ შესრულებული 

ქმედებების სრულყოფილად აღრიცხვის გარეშე მონაცემებზე წვდომის 

უფლებამოსილების მქონე პირის მიერ ინფორმაციის უკანონო დამუშავების, მათ 

შორის გამჟღავნების, შემთხვევაში შესაძლოა ვერ დაფიქსირდეს შესაბამისი ფაქტი 

და ვერ იდენტიფიცირდეს პასუხისმგებელი პირი. ელექტრონული ფორმით 

დაცულ მონაცემებზე განხორციელებული მოქმედებების აღრიცხვა, ასევე 

აღნიშნული მოქმედებების კანონიერების პერიოდული მონიტორინგი, 

მნიშვნელოვნად ამცირებს მონაცემებზე უკანონო წვდომის შესაძლებლობას და 

ახდენს მონაცემთა უკანონო დამუშავების პრევენციას; 

 ცალკეულ საქმეებში ყურადღება გამახვილდა სამედიცინო დაწესებულების 

ექიმების მიერ პაციენტებისთვის ინდივიდუალურ სივრცეში კონსულტაციის 

გაწევის აუცილებლობაზე. გამოვლინდა შემთხვევა, როდესაც საკონსულტაციო 

გარემო მოწყობილი იყო რამდენიმე ექიმის სამუშაო ოთახში. მსგავს ვითარებაში 

არსებობს მესამე პირებისთვის მონაცემების გამჟღავნების რისკები, რომლებიც 

მინიმუმამდე უნდა იქნეს დაყვანილი კონსულტირების პროცესში დამუშავებული 

მონაცემების მოცულობისა და სენსიტიურობის გათვალისწინებით. მაგალითად, 

როდესაც კონსულტაციის მიზნით ორი პირი შედის ექიმის სამუშაო ოთახში, 

არსებობს შესაძლებლობა, რომ მეორე პირმა სხვადასხვა გარემოების გამო ვერ 

დატოვოს სივრცე და მოისმინოს მისთვის არასაჭირო ინფორმაცია, ან/და ოთახის 

დატოვებისას მის სამუშაო გარემოში დარჩეს პერსონალური მონაცემების 

შემცველი მასალები, რომლებიც ხილვადი იქნება მომსახურების მიმღები 

პირისთვის. ასევე, არსებობს შესაძლებლობა, რომ პაციენტების რაოდენობის გამო 

საჭირო გახდეს ყველა ექიმის სამუშაო სივრცის გამოყენება. აღნიშნულის 

გათვალისწინებით, ჯანმრთელობასთან დაკავშირებული მონაცემების 

                                            
54 Information Commissioner’s Office (ICO), Guide to the GDPR, 188.  [11.03.2025].  
55 პერსონალურ მონაცემთა დაცვის სამსახურის საქმიანობის ანგარიში 2023.  

უსაფრთხოების დაცვის მიზნით სამსახურმა შეაფასა საკონსულტაციო სივრცეების 

მოდიფიკაციის საჭიროებები.56 

მონაცემთა უსაფრთხოების დაცვის კონტექსტში გამოიკვეთა საგანმანათლებლო 

დაწესებულებების როლიც, რომელთაც, როგორც ბავშვის აღზრდის პროცესში 

მონაწილე სუბიექტებს, გააჩნიათ ვალდებულება განსაკუთრებული ყურადღება 

მიაქციონ ბავშვის პერსონალურ მონაცემთა უსაფრთხოების დაცვის საკითხს. 

ბავშვების პერსონალურ მონაცემთა დამუშავების პროცესში აუცილებელია, 

დაცული იქნეს  მონაცემთა მინიმიზაციის პრინციპი. 

შრომითი ურთიერთობისას დამსაქმებლები აგროვებენ დასაქმებულთა სხვადასხვა 

კატეგორიისა და მოცულობის პერსონალურ მონაცემებს. პირადი ცხოვრება 

დაცულია არამართლზომიერი ჩარევისაგან, მათ შორის, დამსაქმებლის მხრიდან. 

შრომითი ურთიერთობის არსისა და სპეციფიკიდან გამომდინარე, დამსაქმებლები 

ამუშავებენ კანდიდატების სენსიტიურ (ჯანმრთელობის მდგომარეობის, 

ნასამართლობის, დისციპლინური ქცევის/გადაცდომის, უნარ-ჩვევების შესახებ) 

მონაცემებს შრომით და წინასახელშეკრულებო ურთიერთობებში ვაკანსიის 

შესახებ განცხადების გამოქვეყნებისას და კანდიდატის შერჩევის ეტაპზე. ამ 

პროცესშიც განსაკუთრებით მნიშვნელოვანია მონაცემთა მინიმიზებისა და მათი 

პროპორციული მოცულობით დამუშავების პრინციპების დაცვა.  

როგორც კერძო, ასევე საჯარო დაწესებულებების მიერ სულ უფრო ხშირად 

ხორციელდება ბიომეტრიული მონაცემების გამოყენება პირის დისტანციურად 

იდენტიფიკაციის მიზნით. ამ თვალსაზრისით მნიშვნელოვანია მონაცემთა 

დამუშავებისთვის პასუხისმგებელი პირების მიერ გათვალისწინებული იქნეს, რომ 

საჯარო დაწესებულებების მიერ ბიომეტრიულ მონაცემთა დამუშავება დასაშვებია 

მხოლოდ პირის უსაფრთხოების, საკუთრების დაცვისა და საიდუმლო 

ინფორმაციის გამჟღავნების თავიდან აცილების მიზნით (თუ ამ მიზნების სხვა 

საშუალებით მიღწევა შეუძლებელია ან დაკავშირებულია არაპროპორციულად 

დიდ ძალისხმევასთან); ასევე – კანონით დადგენილი წესით პირადობის 

დამადასტურებელი დოკუმენტის გაცემის ან სახელმწიფო საზღვრის გადამკვეთი 

პირის იდენტიფიკაციის მიზნით. რაც შეეხება კერძო დაწესებულებებს, მათ მიერ 

ბიომეტრიული მონაცემების დამუშავება დასაშვებია საქმიანობის 

განხორციელების, უსაფრთხოებისა და საკუთრების დაცვისა და საიდუმლო 

ინფორმაციის გამჟღავნების თავიდან აცილების მიზნებისთვის, თუ ამ მიზნების 

სხვა საშუალებით მიღწევა შეუძლებელია ან გაუმართლებლად დიდ ძალისხმევას 

საჭიროებს. ბიომეტრიული მონაცემების დამუშავებისას უზრუნველყოფილი უნდა 

იყოს უსაფრთხოების ადეკვატური ორგანიზაციულ-ტექნიკური ზომებიც. 

სამსახურის საქმიანობის პროცესში დაფიქსირდა შემთხვევები, როდესაც სათანადო 

ორგანიზაციულ-ტექნიკური ზომების მიუღებლობის შედეგად გამოწვეული 

საქმისწარმოების ან სხვა პროგრამის სისტემური ხარვეზები, მათ შორის ორ 

სხვადასხვა სისტემას შორის ინფორმაციის მიმოცვლის დადგენილი პრაქტიკა, 

                                            
56 პერსონალურ მონაცემთა დაცვის სამსახურის 2023 წლის საქმიანობის ანგარიში. [12.03.2025] 

chrome-extension://efaidnbmnnnibpcajpcglclefindmkaj/https:/pdps.ge/files/content/%E1%83%9E%E1%83%94%E1%83%A0%E1%83%A1%E1%83%9D%E1%83%9C%E1%83%90%E1%83%9A%E1%83%A3%E1%83%A0%20%E1%83%9B%E1%83%9D%E1%83%9C%E1%83%90%E1%83%AA%E1%83%94%E1%83%9B%E1%83%97%E1%83%90%20%E1%83%93%E1%83%90%E1%83%AA%E1%83%95%E1%83%98%E1%83%A1%20%E1%83%A1%E1%83%90%E1%83%9B%E1%83%A1%E1%83%90%E1%83%AE%E1%83%A3%E1%83%A0%E1%83%98%E1%83%A1%202023%20%E1%83%AC%E1%83%9A%E1%83%98%E1%83%A1%20%E1%83%A1%E1%83%90%E1%83%A5%E1%83%9B%E1%83%98%E1%83%90%E1%83%9C%E1%83%9D%E1%83%91%E1%83%98%E1%83%A1%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98_1720184614.pdf

ქმნის დიდი მოცულობის მონაცემების კანონდარღვევით დამუშავების 

(მაგალითად, მონაცემთა დამუშავებისთვის პასუხისმგებელი პირი ორგანიზაციის 

არაუფლებამოსილი თანამშრომლებისთვის ინფორმაციაზე დაშვების მიცემის ან 

მონაცემების მესამე პირთათვის გამჟღავნების) რისკებს. მნიშვნელოვანია, 

მონაცემთა დამუშავებისთვის პასუხისმგებელმა პირებმა სისტემების 

ადმინისტრირების დაგეგმვისა და ფუნქციონირებისას პერიოდულად შეაფასონ 

მონაცემთა დამუშავებისას წარმოშობილი რისკები და მიიღონ შესაბამისი ზომები 

მათი პრევენციისთვის; 

სამსახურის პრაქტიკაში აგრეთვე გამოიკვეთა შემთხვევები, როდესაც სათანადოდ 

არ იყო დაცული მონაცემთა ფიზიკური უსაფრთხოება, რის შედეგადაც არსებობდა 

აღნიშნული მონაცემების არამართლზომიერი დამუშავების მნიშვნელოვანი 

რისკები. უნდა აღინიშნოს, რომ მონაცემთა უსაფრთხოების მიზნით 

განსახორციელებელი ღონისძიებების უნივერსალური ჩამონათვალი არ არსებობს 

და აღნიშნული ზომების შემუშავება/ განხორციელება უნდა მოხდეს კონკრეტულ 

შემთხვევაში მონაცემთა დამუშავებასთან დაკავშირებული 

გარემოებების/რისკების ერთობლივი ანალიზის საფუძველზე. მონაცემთა დაცვის 

მაღალი სტანდარტის დამკვიდრების მიზნით მონაცემთა დამუშავებისთვის 

პასუხისმგებელმა ორგანიზაციებმა ინფორმაციის კონფიდენციალურობის საკითხი 

მხედველობაში უნდა მიიღონ სამუშაო სივრცის მოწყობის ეტაპზეც, რათა 

მაქსიმალურად იქნეს შემცირებული არაუფლებამოსილ თანამშრომელთა და 

გარეშე პირთათვის მონაცემებზე დაშვება (მაგალითად: მონაცემთა განთავსება 

უნდა მოხდეს გარეშე პირთათვის მიუწვდომელ, შესაბამისი საკეტით დაცულ 

ადგილას, მონაცემებზე წვდომა უნდა მიენიჭოს მხოლოდ იმ პირებს, რომლებსაც 

გააჩნიათ სათანადო საჭიროება). 

მონაცემთა უსაფრთხოების დაცვის სტრატეგიის შემუშავებისას საჭიროა  

დამუშავების კონტექსტზე მორგებული მიდგომა. პერსონალურ მონაცემთა 

უსაფრთხოების ტექნიკური და ორგანიზაციული ზომები მორგებული უნდა იყოს 

მონაცემთა დამუშავების პროცესის თითოეულ კონკრეტულ გარემოებაზე. 

წინამდებარე მიდგომა საშუალებას იძლევა, დაცულ იქნეს მონაცემთა 

უსაფრთხოების დაცვის კანონისმიერი მოთხოვნები იმგვარად, რომ მონაცემთა 

სუბიექტების უფლებების დაცვა ორგანიზაციების საჭიროებებთან და 

საზოგადოებრივ ინტერესთან დაბალანსდეს.  

